
Haizeak eta edurrak ezinezkoa egin eben zezeilaren
14an Manasluko tontorra zapaltzea

Alex Txikon eta bere espedizinokideak espero zan eguraldi oneko aldia aprobetxau eta zezeilaren 14ko 
gauean tontorrera heltzeako asmoagaz egin eben gora, baina pilatutako edurrak eta uste baino haize 
gogorragoak buelta egitera behartu ebezan. Taldea motibauta dago eta eguraldiak aukerea emoten 
dauanean saiatuko dira barriro. 11. orrialdea

Gorbeia Suzien 
Munduko 
Kopan eta 
Salomonen 
Golden Trailean

10. orrialdea

Ipuin Lehiaketako bigarren
saria be irakurgai begitun

Aurten, irakurleak eskatuta, Arratiako Kalenturak Ipuin Erotiko 
Lehiaketan bigarren saria eroan eban narrazinoa irakurri daite-
ke begitun. Bediako Karlos Aretxabaletaren Adiorik ez narrazi-

noak lortu eban saria. 
Liburu bat osotuteko beste dagozanean ipuin sarituak argitaratzeko 

asmoa dauka Zertu Kultur Elkarteak. 8. eta 9. orrialdeak

Arteako Aratuste
tradizionalak berbiztuta

Oindino akorduan daukiez 
herriko zaharrenak, aur-
ten herritar talde batek 

berbiztu dituan Kokomarroak. 
Erropa zaharrakaz, zaku eta na-
rruakaz jantzita, kalejiran ibili 
ziran, albokearen musikeagaz 
lagunduta. Koronabirusa irudika- 
tzen eban "Kuberue" izeneko 
panpina be erre eben, epaia 
irakurri eta gero, landan; antxina 
egiten zan moduan, modu sin-
boliko eta kolektiboan, gauza txa-
rrakaz amaituteko. 13. orrialdea

Kalejirea egin, jantzak plazan eta koronabirusa irudikatzen 
eban panpina erre eben 50 mozorro inguruk.

ARRATIA/UBIDE

Arratiako herrietatik oinez egiteko
ibilbidea markau dau AUMk

Arratiako Udalen Mankomunitateak, Arratiako 9 herriak lotuten dauzan 
oinezko ibilbidea seinalizau dau; guztira 38 kilometro. Panelak eta QR 
kodeak ipiniko dira bide eta herrietako informazinoa emoteko. Ibilbide 
hau urtero Arratiako Ibaiertzetatik AUMk antolatuten eban martxan oi-
narritu da, Ubide eta Dima be gehituz. 6. orrialdea

IGORRE

GAS faltsuaren egiturea azaldu 
eban Irune Costumerok Igorren

Andra eta umeen kontrako indarkeria eta tratu txarrak betikotu egi-
ten dauan konstrukto legal moduan definidu eban Guraso Alienazino 
Sindromea Irune Costumerok. Nahiz eta zientzia eta zuzenbidea kon-
tra egon, hori erabilteko egitura oso bat dagoala salatu eban Igorre-
koak. 5. orrialdea

ZEANURI/ZEBERIO 

Zeanurik eta 
Zeberiok udal 
kontuak onartu 
ditue

Zeanurik igaz baino diru gehiago 
kudeatuko dau, horretarako mai-
legu bat eskatuta; Zeberiok ba-
rriz, 2020an baino %7 txikiagoa 
dan aurrekontuagaz egingo dau 
behar. Herri bietan oposizinoan 
dagoan EH Bilduk aurrekontuen 
kontrako botoa emon eban.

Inbersinoai jagokienean, batez 
be, lehendik hasitako proiek-
tuakaz jarraituko dabe eta pande-
miagaitik kaltetutakoen preminai 
erantzuteko diru partidak zabaldu 
dira, gero handitu daitekezanak.

EH Bilduk ez ditu nahikotzat 
joten dirulaguntzok eta kulturan 
egindako murrizketak kritikau 
ditu. Baita aurrekontuak egiteko 
prozedurea be. 6. eta 7. orrialdeak

Larrialdiak

Guardiako Farmaziak
09:00etatik 22:00etara
Zezeilaren 15etik 21era
Ibarrola. Zeanuri. Arregia kalea 1
Tel.: 94 673 93 95 eta 620 262 937
22:00etatik 09:00etara
Iruarrizaga. Amorebieta-Etxano.
Zezeilaren 22tik 28ra
N. Arrieta Bereciartua. Lemoa. Atutxa Sailburua 1
Tel.: 94 631 30 18 eta 688 732 863
22:00etatik 09:00etara
Gutierrez. Amorebieta-Etxano.
Martiaren 1etik 7ra
Rodriguez Martinez. Igorre. Agirre Lehendakaria 27 
Tel.: 94 673 61 09 eta 688 635 154
22:00etatik 09:00etara
Ruiz Golvano. Amorebieta-Etxano.
Zeberiokoak ez dau guardiarik egiten.
Urte osoan
22:00etatik 09:00etara
Ana Gometza. Francisco Kortabarria 2. Basauri.

Medikuak
Arantzazu: 94 631 56 89
Artea: 94 673 92 11
Areatza: 94 631 71 52
Bedia: 94 631 34 13

Dima: 94 680 19 74
Igorre: 94 600 74 63 
Lemoa: 94 631 31 16
Ubide: 945 38 50 14
Zeanuri: 94 673 91 49
Zeberio: 94 648 20 79

Udaletxeak
Arantzazu: 94 631 56 89
Artea: 94 673 92 05
Areatza: 94 673 90 10
Bedia: 94 631 42 00
Dima: 94 631 57 25
Igorre: 94 631 53 84
Lemoa: 94 631 30 05
Ubide: 945 45 03 22
Zeanuri: 94 673 91 46
Zeberio: 94 648 10 79

Udalen Mankomunitatea
94 631 17 17 / Faxa 94 631 92 15
Gorbeialde
94 631 55 25 / Faxa 94 631 71 01
Parketxea 94 673 92 79
Igorreko Kultur Etxea
94 673 62 51
Gorbeialde Irratia
94 631 52 90
Euskotren 94 433 33 33
Areatzako Notariotza
94 673 92 26

Bizkaibus 94 612 55 55
Zeanuri-Lemoa-Ospitalea-Bilbo
Lanegunetan: Lehenengoa 05:00etan.
Ordu erdiro: 05:15etik 06:45era.
Orduro: 06:45etik 21:45era. Azken zerbitzua 
22:00etan. 
Zapatuetan: Lehenengoa 05:00etan.
Orduro: 05:45etik 21:45era.
Jaiegunetan: 07:45etik 21:45era orduro.
Bilbo-Ospitalea-Lemoa-Zeanuri
Lanegun eta zapatuetan: 06:15etik 22:15era 
orduro.
Jaiegunetan orduro 07:15etik 22:15era.
Durango-Lemoa-Ospitalea-Bilbo
Lanegun eta zapatuetan: 06:30etik 
22:30etara 30 minuturo, azkenengoa 
22:15ean Galdakaoraino.
Jaiegunetan: 07:00etatik 22:00etara 30 
minuturo, azkenengo zerbitzua 22:45ean 
Galdakaoraino.
Bilbo-Ospitalea-Lemoa-Durango
Lanegun eta zapatuetan 06:30etik 22:30era 
30 minuturo.
Jaiegunetan 07:00etatik 22:30era 30 
minuturo.
Ubide-Otxandio-Lemoa-Bilbo
Ubidetik urteerak, lanegun eta zapatuetan: 
06:45etik 20:45era bi ordurik behin.
Jaiegunetan: 08:45etik 20:45era bi ordurik 
behin.
Otxandiotik urtekerak: Lanegun eta 

zapatuetan: 06:55etik 20:55era orduro.
Jaiegunetan: 08:55etik 20:55era orduro.
Bilbo-Lemoa-Otxandio-Ubide
Lanegun, zapatu eta jaiegunetan,
Otxandiora: 06:45etik 20:45era orduro.
Ubidera: 06:45etik 20:45era bi ordurik 
behin.
Zeanuri-Lemoa-Bilbo 
(Autopistatik)
Lanegunetan: 07:00etan lehena, eta 08:15etik 
21:15era orduro.
Zapatu eta jaiegunetan ez dago zerbitzurik.
Bilbo-Lemoa-Zeanuri 
(Autopistatik)
Lanegunetan: 07:00etatik 21:00etara orduro.
Zapatu eta jaiegunetan ez dago zerbitzurik.
Zeberio-Ugao
Lanegun eta zapatuetan:
Zeberiotik: 7:00, 08:20, 09:10*, 11:00, 11:45*, 
14:10, 15:00, 16:10, 18:30*, 20:20.
* Basauriraino (Ariz) heltzean da. 
Gainontzekoak Ugaoraino. Jaiegunetan ez 
dago zerbitzurik.
Ugao-Zeberio
Lanegun eta zapatuetan:
Ugaotik: 8:40, 10:20, 11:20, 14:30, 16:30, 
19:40. 
Basauritik (Ariz): 10:00, 19:20. Jaiegunetan ez 
dago zerbitzurik.
Artea-Zeberio-Ugao
Lanegun eta zapatuetan: 6:50, 8:00*, 14:00, 

16:00.
* Igorretik urteten da bost minutu lehenago.
Jaiegunetan ez dago zerbitzurik.
Ugao-Zeberio-Artea
Lanegun eta zapatuetan:
Ugaotik: 7:20*, 13:05, 15:30, 20:40. 
Basauritik (Ariz): 12:45. 
* Igorreko Instituturaino heltzean dira.
Jaiegunetan ez dago zerbitzurik.
Ermitabarri-Arrigorriaga
Jaiegunetan: 8:10, 11:10, 14:10, 17:10, 20:10.
Arrigorriaga-Ermitabarri
Jaiegunetan: 10:20, 13:20, 16:20, 19:20.

La Union 94 427 11 11
Bilbo-Gasteiz
Lanegunetan: Ubidekoak 09:15ean urtetan 
dau eta Otxandiokoak 16:00etan.
Zapatuetan: Ubidekoak 09:00etan eta 
16:30ean urtetan dau Bilbotik.
Jaiegunetan: Ubidekoak 10:00etan urtetan 
dau eta Otxandiokoak 18:30ean.
Gasteiz-Bilbo
Lanegunetan: Ubidekoak 09:00etan eta 
16:15ean urtetan dau Gasteizetik eta 
Otxandiokoak 10:30ean.
Zapatuetan: Otxandiokoak 10:30ean urtetan 
dau Gasteizetik eta Ubidekoak 16:30ean.
Jaiegunetan: Ubidekoak 16:30ean urtetan 
dau Gasteizetik. Otxandiokorik ez dago.

te
le

fo
n

o
 in

te
re

sg
a

rr
ia

k

Oin bai, oin badakit izena dauka-
la betidanik barruan daroadan 
baina azkeneko urteotan gero 
eta gehiorantza doan sindrome 
honek. Wanderlust sindromea 
sufriduten dot. Itxoin, itxoin. 
Sindromea? Sufridu? Ikuspegien 
araberakoa da dana. Baina, hasi 
gaitezan hasikeratik, liburu bate-
ri buruz idazteko eskatu deuste 
eta. 

11 relatos viajeros. El síndro-
me Wanderlust ikusi nebanean 
liburu honen azalean, segiduan 
jakin neban niretzat izan behar 
zala liburu hori. Bidaiatutea beste 
gustetan jata-eta bidai literaturea 
irakurtea. Ha-ta guzti be, ez ne-
kien nik zer dan tituluaren parte 
dan "wanderlust" berbea. 

Liburu honetan 11 bidai-istorio 

11 RELATOS VIAJEROS. EL SÍNDROME WANDERLUST

kontetan dira, 11 idazleren esku-
tik. Kontu batetik bestera doa ba 
irakurlea, munduan zehar bidaia-
tuten dauan bitartean, Islandian 
parte dan irla txiki eta biztanle 
bakotik, Italiara, Nicaraguatik, Fran-
tziatik, Asturiasetik edota AEBetatik 
pasauta, besteak beste. 

Holan ba, istorio honek irakurri 
ahala, etxeko berotasunetik urten 
barik hainbat lekutara bidaiatuko 
dogu, garraio-mota desbardinak 
erabiliz eta personaia desbardi-
nen eskutik. Abioiz konfundidu 
eta Nicaraguara bidean joango 
dan bidaiariagaz helduko gara 
Managuara; maletea egiteko 
eta ulertuteko modu desbardi-
na daukien bikote baten eskutik 
egingo dogu AEBetara salto; 
barkuan be behin baino gehia-

gotan murgilduko gara, itsaso za-
bala ikusiz, usainduz eta sentiduz 
gure aurrean. Asturiasetik Borde-
lera kotxez egingo dogu bidaia, 
Arriondas, Cangas de Onís eta 
Laredotik pasauta. Trenez be he-
rri bat baino gehiago itxiko dogu 
alde batera eta bestera. 

Bidailagunak be sano desbar-
dinak izango dira, idazten dabilen 
idazle bat esaterako, edota bat-
batean Islandiara joatera behar-
tuta dagoan eta ordura arte bere 
egun guztiak uriko merkaduan pa-
setan dauzan peskateru bat. Joao 
mutiko portugesagaz zeharkatuko 
dogu iberiar peninsulea kamioi 
baten gainean, Italiara barkuz sal-
to egiteko gero. Baina personai 
bakotxak bidaiaz aparte bere is-
torio personala kontauko deusku. 

Idazle ugari

11 relatos viajeros. El síndro-
me Wanderlust

Anaya Touring argitaletxea, 2020

Zein baino zein bereziagoa. 
Ezin dot esan literalki liburu 

ezin hobea danik, ez da Flau-
berten luma nabaritzen, ezta 
Lemaitreren buru zorrotza, baina 
etxetik mobidu ezin garan garaio-
tarako bidailagun ezin hobea dira 
liburuak. Eta nire moduan Wan-
derlust sindromea "sufriduten" 
badozue, oindino gehiago. Bi-
daiatuteko behar izana, abentura 
gosea sindrome horren ardatz. 
Asetu ahal danean ez jata "sufri-
duteko" sindrome bat irudituten, 
gozatutekoa baino. Baina... oin 
lez hegoak, eskamak, hankak 
estuten deuskuezan momen-
tuotan... Benetako sindrome su-
frikaitza da. Egin amets irakurle. 
Egin hegan bidaiari.

Nerea Goioaga

3BERBETAN

Ahi/Ahiezko

Gari, urun, esne eta azukereagaz egiten dan oreari ahi esaten 
jako (áye, ahoskatuta). Batuan, zihain da. Karnabalak ospatuten 
doguzan denporako gozo tradizionalak eta ezagunak dira 
"ahiezko tostadak" (ayéskoa, ahoskatuta, Areatzan eta Diman; 
eta aískoa, ahoskatuta, Artean, Igorren eta Zeanurin). Animetan 
bazara tostadok etxekoentzat prestatuten, ez ahaztu, irakurle, 
kremeagaz edo urunezko ahiezkoagaz egiten dirala.

ANGEL LARREA ETA JUAN REKALDE

GEURE BERBATEGIAREN LEIHOTXUA

ZEURE BERBEA ERETXIA

COVID-19a 
eta lehen 
mailako arreta 
Osakidetzan

Osakidetzako Zuzendari- 
tzeak ez dau inoz lehen 
mailako arreta sendoaren 

aldeko apusturik egin, eta urtee-
tan zehar ikusi dogu gure osa-
sun zentroak husten joan dirala, 
giza baliabideez zein baliabide 
materialez, ospitale arreta punta-
puntako osasun teknologiaz hor-
niduten zan bitartean. Hori guztia 
beharrezkoa da, baina lehen 
mailako arreta be behar da, gure 
beharrak ezetuten dituan arreta 
eraginkorra, hain zuzen be.

Lehen mailako arretaren kolap-
soa eta langileen larregizko lan 
kargak Osakidetzako zuzendari- 
tzearen kudeaketa txarraren ondo-
rio dira.

LABek urteak daroaz lehen 
mailako arretan inbersino gehia-
go eskatzen. Langileen, azpiegi-
turen eta materialaren murrizke-
tak salatu doguz, eta esan dogu 
zein arriskutsua dan lehen mai-
lako arreta ahulduta izatea, baina 
Osakidetzako Zuzendaritzearen 
aldetik ez dogu erantzunik jaso.

Lehen mailako arretak izan 
beharko leuke osasun sisteman 
sartzeako atea, eta, oin, inoz bai-
no gehiago, indartu egin beharko 
litzateke, talde horreek egin lei-
kiezalako ondoen prebentzino 
ekintzak eta laguntza ekintzak.

2018. urtean, Osakidetzak Le-
hen Mailako Arretarako estrategia 
barria proposatu eban, baina, 
beste behin be, egungo eredua 
berbideratzeko aukerea galdu 
eban, eta beste norabide bat 
hartu, non lehen mailako arre-
tak osasuna sustatzeko, osasun-
hezkuntzarako, gaixotasunaren 
prebentzinorako, osasun-lagun- 
tzarako, osasunaren mantentze 
eta berreskurapenerako jardue-
rak hartzean dituan, baita erreha-
bilitazino fisikoa eta gizarte-lana 
be, jarduera nagusi gisa, eta, gai-
nera, dirua aurrezten dau. Holan, 
sistemearen iraunkortasunik eza-
ren betiko mehatxuagaz amaituz 

BEGO TABERA
Osakidetzako langilea eta LABeko 
kidea

eta "zentroak blindau" ziran, bi-
rusa ez zabaltzeko. Ia urtebeteko 
pandemiaren ondoren, osasun-
zentroetako asistentzia gehienak 
telefono bidezkoa izaten jarrait-
zen dau, eta oso arreta presenzial 
txikia izaten da. Horrek guztiak 
ezinegona sortu dau herritarren 
artean, hitzordua lortzeako atze-
rapena dala eta; izan be, mediku 
konsulta baterako itxarote zerren-
dak gora egin dabe, eta hitzordua 
daukazunean, zentrora joatean 
kalean itxaron behar da, hotza, 
beroa edo euria egin, eta zentro 
askotan itxarote-gelak hutsik da-
goz. Honek guztiak, duda barik, 
emoten dogun osasun arretaren 
kalidadeari modu izugarrian era-
gin deutso. Arreta ez presenziala-
ren ondorioak larriak izango dira, 
epe labur, ertain eta luzean.

Osakidetza herritarren pande-
mia eta bildurra aprobetxetan ete 
dago asistentzia eredu barri bat 
ezartzeko, telefono bidezko asis-
tentzia lehenetsiz aurrez aurrekoa 
baino?

Osasun Sailak lehentasuna 
emon deutso osasunaren 
merkantilizazinoari, eta LABek 
uste dau epe laburrean osasun 
sistemea, sistema klasista bilaka-
tuko dala, eta horretarako aukera 
daukien personak osasun priba-
dura joko dabela. Ez da kasuali-
dadea atzen seihilekoan aseguru 
pribaduen kontratazinoa %5 
handitu izana.

Bizi dogun egoerearen aurrean, 
osasun agintariai eta gobernuari 
dei egin behar jakie gure osasun 
sistemea maila guztietan indar- 
tzearen alde egin dagien: ospitale 
mailan, ohe hornidurakaz, ZIUko 
plaza nahikogaz eta larrialdi zer-
bitzu egokiagaz; hornidura ego-
kia eta nahikoa daukan osasun 
garraioagaz eta herritarrak modu 
integralean zainduko dituan eta 
holango larrialdi egoerak zuzen-
tzeko gai izango dan lehen mai-
lako arretagaz, gainerako osasun 
arazoak ahaztu barik.

Lehen esandako guztiagaitik, 
uste dot une egokia dala osasun 
sistema publiko, kalidadezko, uni-
bersal eta euskaldun bat defendi-
duteko eta haren alde burrukan 
egiteko.

eta unibersaltasuna eta osasun 
sistema publikoa mantenidutea 
ziurtatuz.

Oin dala ia urtebete heldu zan 
COVID-19a gure bizitzetara, eta 
Osakidetzak ebatzi eban asisten-
tzia telefono bidezkoa izango zala, 
aurrez aurrekoa izan beharrean, 

Zure eretxia agertu gura badozu, Zeure Berbea atala zabalik daukazu. 
Ez da komenidu makinazko 15 lerro baino gehiago idazterik gutunotan. 
Izena, telefonoa, helbidea eta Nortasun Agiriaren zenbakia agertu 
beharko dira. Laburtu behar izan ezkero, begituk eskubidea dauka 
horretarako. Gutunak hona bidali: Zertu Kultur Elkartea. Herriko plaza, 
24. 48142 Artea edo begitu@topagunea.com helbidera.

Zuntz optikoaren 
inguruan arazoak 
Oban

Dimako hainbat auzotako bi-
zilagunek bat egin dogu zuntz 
optikoa eskatuteko asanbladea 
sortzeako. Helburua da komu-
nikazino sistemak hobetutea, 
eta, beraz, bizilagun horreen bizi-
kalidadea hobetutea.

Aurten, COVID-19aren pan-
demiak eragiten deuskuzan 
osasun arazo larriez eta arazo 
ekonomikoez gainera, agerian 
da landa-eremuetako biztanleen 
prekariedade teknologikoa. 

Gero eta familia gazte gehiago 
joaten dira eremu horreetan bizi-
tera, eta bertan biztanle guztien 
eguneroko bizi-dinamikak modu 
optimoan ziurtatu beharko lira-
teke, batez be telelana ahalbide- 
tzeko eta etapa desbardinetako 
ikasleak euren ikaskuntza proze-
suagaz ahalik eta normaltasun 
handienagaz jarraitu ahal izateko.

Auzokoen batzarrak zuntz op-
tiko hori izateko eskubidea alda-
rrikatzen dau, beste auzo batzue-
tako bizilagun batzuek daborduko 
badaukiena, diskriminazino barik, 
gainerako biztanleak ordaintzen 
dituen zerga berberak ordaintzen 
ditue-eta.

Europar Batasunaren laguntza 
ekonomikoa pasetan itxiz, Uda-
lak urrezko aukerea galdu dau, 
ahalik eta gune gehienetan zuntz 
optikoa instaletako, egun behar 
bezalako komunikazino telema-
tikoa bermatzen dauan sistema 
bakarra.

Auzotarrok alkarregaz lan egiten 
jarraituko dogu, lehen mailako ko-
munikazino eskubide hori geure- 
tzat be bermatua izan daiten. 
Horretarako, auzokoen batzarrak 
behar dan instantzia guztietara 
joteko ebatzi irmoa adierazoten 
dau, Udaletik hasita, zuntz optikoa 
erabili ahal izateko eskubidea ziur-
tatua izan arte.

 
OBAKO AUZOTARRON ASANBLADA

Loteria tokau 
jatzu, zorioneko 
zara!

PILI ÁLVAREZ 
MOLÉS

  BEGI TXINDORRA

  LUMATUTEN   ZERTZEAN

• Gure portuetatik ateraten 
diran bonbetako aterperik 
bilatu behar ez dozulako.

• Etxea itxi, familia eta lagunen-
gandik urrundu behar ez dozu-
lako.
• Itsaso ezezagun baten herio-
tzearen kontra burrukan egin 
behar ez dozulako.
• Bihar zeozer jateko izango do-
zula zalantzarik ez dozulako.

Hau zan Ongi Etorri Errefuxia-
tuak-ek aurtengo Gabonetako 
loteriagaz egin eban konzien-
tziazino kanpainea. Patxadaz 
pentsetan badogu ikusiko dogu 
zelango pribilegioak daukagu-
zan zuriak izateagaitik. Hau da, 
besteak beste, kolokan ipini 
gura dauana aurtengo Emaku-
me Mundu Martxak. "V. ekintza 
honetan transnazionalak, mu-
gak eta migrazino-politikak ikus-
garri egin eta salatu gura doguz, 
sistema errazista, kolonial, kapi-

talista eta heteropatriarkalaren 
tresna diran aldetik, izateaz 
gain, persona migranteen zein 
jatorrizko lurraldeetan dagoza-
nen bizitzak zapaltzen ditue-
lako. Europaren ongizatea zein 
pribilegioren gainean berma-
tzen dan identifikau eta logika 
horretan guk zer erantzukizun 
eta ardura daukagun be haus-
nartzera konbidatzen zaituegu; 
baita sortuko diran arrakalai 
begiratuz, gure alternatiba in-
dibidual zein kolektiboen bidez 
sisteman pitzadurak zabaltzera 
be".

Horretarako, gure herrietan 
egingo doguz hurrengo ekime-
nak:
• Zezeilaren 15ean, 18:00etan 
zineforum-a Igorreko Kultur 
Etxean.
• Zezeilaren 21ean, 12:00etan 
Igorreko errotondan, Arantza-
zun eta Arteako plazan ekimen 
sinbolikoak (ekarri zapi bat).
• Zezeilaren 27an, Emakume 
Mundu Martxa Basora hurrera-
tuko da. 12:00ak baino lehe-
nago tailerren bat prestatzen 
egongo gara, egon adi!
• Zeanurin Mazalako eta Eguz-
kiolako andrak batuko dira zapi 
bat prestatzeko eta Diman An-
draizeakoak. Kontaktau eurakaz 
parte hartzeako.

Animau eta etorri!

KARLOS ARETXABALETA

Larunbat euritsua

Errazoi desbardinakaitik baina Santa Ageda omentzea esanguraz 
betetako eta ondo zuztartutako tradizinoa da Arratian. Batzuentzat, 
baserri girokoa, lurragaz lotzean gaituana; beste batzuentzat, an-

dren kontrako indarkeriaren historiaren erakusgarri eta horren gainean 
beste modu batez hausnartzeko aukerea emoten dauan eguna; beste 
batzuentzat kristau martiria da Ageda eta erlijino errituetan parte har- 
tzean dabe egun horretan. 

Aurten, lehenengo aldiz bere 70 urteko historian Arratiako Ko-
ruak ez dau urten kantetan. Ezta herri eta auzuneetako abesbatza 
gehienak be. Zeanuriko ermitan, martirioa kontetan daben koplak 
kantetan dauan koruak be ez ebazan koplak kantau. Horren ordez, 
solista batek gitarreagaz kantau ebazan bertsoak.

Zeberioko Zubialde eskolakoak eta Gaztetxekoak barriz ibili ziran 
auzune eta baserrietatik koplak kantetan. Arratiako beste herri ba-
tzuetan be, horren barri emon ez deuskuen arren, beste talde batzuk 
be ibiliko ziralakoan nago. Izan be, K. a. 50. urtean Asterix eta Obe-
lixen herrixkan legez, beti egoten dira herritar menperaezin batzuk, 
kosta ahala kosta, eurentzat esanguratsua danari eusten deutsienak.

Larunbat euritsua da Bilboko 7 kaleetan, 
eta ekaitza botatzeko traza dauka berunez 
jantzitako zeruak. Erronda kalean ez da inor 

ageri. Betiko eta bertako bare hordiak besterik ez. 
Yonkiak 80. hamarkadako kale zikinek eskaintzen 
dituzten zirrikituetan aterpea aurkitu nahian dabil-
tza, tristeziak eta poztasunak suzko pattarrarekin 
asetzeko asmoz. Gaueko izeneko taberna batetik 
zurrunbilo berezia ateratzen da, San Anton elizako 
kanpai hotsek sortzen dutena baino ozenagoa. 
Barruan orain gutxira arte debekatuta egon den 
hizkuntza darabilen idazle taldea batzartu da. 
Ahapeka ari dira debekatuta dauden aferei buruz, 
taberna-zuloko hormek zelatzen dituztelakoan. 
Nahiz eta haien lumek orduko konbentzioengatik 
erabateko askatasunik ez ezagutu, euren mundua, 
gizartea, literaturaren iraultzarekin aldatzea dute 
helburu. 

Nagusienak, bere antiojo gorrietatik milaka poe-

ma liburu irentsi dituenak, herria du abiapuntu, 
bere zioa Poesia izeneko eraikinaren lehen harria 
herrian txertatzea izango balitz bezala. Harri eta 
herri, herri eta harri. Atzetik datozen "iraultzaileen-
tzat" zimendu izan nahi du, honezkero ez dakien 
arren. 

Bigarren idazlea askatasunarekin larrutan ari da, 
sarri asko. Tematia zein utopikoa dugu, Itaka beza-
lako herri txiki batekoa; funtsean, klasikoen tanke-
rako gazte politikoa, poetikoa, edo poeta politikoa. 
Hirugarrenak -buru handienak-, ordea, momentuz 
zenbakiak baino ez ditu buruan. Karreran ikasitako 
guztiari zor, ziurrenik. Haatik, bere momentuaren 
zain dago, berde koloreko musker batek sormen 
magikoa belarrira xuxurlatuko diolakoan.

Metrajerik gabeko pelikula dugu idazle hauen 
historia, eta eurenak aurkezpenik behar ez duten 
istorioak dira. Hala ere, larunbat euritsua da Bil-
boko 7 kaleetan.

Tarte hau zeuretzako be dago zabalik, holango sormen-lanak begitun argitaratu gura izan ezkero, eskatu 
egiguzuz argitaratzeko baldintzak begitu@topagunea.com helbidean. 

* Zertzean atalean argitaratzen doguzan testuak, literarioak edota sormenekoak diranez, heltzean diran mo-
duan argitaratuko doguz eta ez doguz gure euskera ereduan ipiniko.

GAS faltsua ahalbidetzen dauan egiturea azaldu eban Costumerok

"Nire alabeagaitik nago hemen, baina ez bakarrik; abotsik ez 
daukienai abotsa emon gura deutset, asko dira-eta indarkeria 
hau sufriduten daben ume eta amak. Arratian be badagoz 
kasu gehiago" esan eban Costumerok. 

Indarkeria instituzionala
Andra eta umeen kontrako indarkeria eta tratu txarrak betiko-
tu egiten dauan konstrukto legaltzat definidu eban GASa. Ez 
dauka ezelango balio zientifikorik eta tratu txarrak eta abusu 
sexualak ostonduteko erabilten da askotan. Aitaren aboga-
duak, oinarrizko zerbitzu sozialak, umeen zerbitzuak, familia 
topaguneak, fiskaltzak, umeen zentroetako teknikariak eta 
epaileak erabilten dabela salatu eban. Eta hau apliketako 
Balora dago: Euskal Autonomia Erkidegoan, umeak eta ne-
rabeak babesteko, udal eta lurralde mailako zerbitzuetan de-
rrigorrez aplikau beharreko tresna, hain zuzen be. Baloraren 
barruan, "Haur edo nerabea erabiltzea guraso-figuren arteko 
gatazketan" izeneko atalak ahalbideratzen dau GAS faltsua. 

Askotan eskolan hasten da dana. Zaintza partekatuan, 
umeari tratu txarrak emoten deutsan aitarenera joateko egu-
na hurreratu ahala, umeak ondoeza somatizau, gaixorik jarri 
eta askotan eskolara joateari ixten deutso. Orduan, edo esko-
lako interbentzinoagaitik edo amak gertatzen dana salatuten 
daualako, amari, umea aitaren kontra ipintea leporatu eta 
"makinaria martxan" ipinten da.

Bizgarriren monopolioa
EAEn, umeen harrera etxeak eta familia topaguneak Bizgarrik 
kudeatzen ditu. "Monopolio osoa dauka eta negozio bat da" 
salatu eban Costumerok. Izan be, Bizgarrik diru bat jasoten dau 
ume tutelau bakotxeko, baita harreran edo adopzinoan emo-

Erredakzinoa

Hurrenetatik hasi eta nazinoartekoetaraino, erakunde guztiakaz egon da Irune Costumero aplikau eutsien Guraso Alienazino Sindrome 

faltsua atzera botateko laguntasun eske. Berbaz danak alde egon arren, andra eta umeen kontrako indarkeria hori estrukturala izanik, 

kontra egiteko "bildurra" dagoala dino funtzionarioen partetik. GAS faltsua indarrean manteniduten dauan egitura hori azaldu eban 

Costumerok, urtailaren 29an Igorren emondako berbaldian. 

Aldundiak abiadura handiko internet 
etxe guztietara eroateko lanak hasi ditu
Abiadura handiko interneteko konexinoak Bizkaia osora eroateko 10 miloe 

euroko inbersinoa egingo dau Bizkaiko Foru Aldundiak. 

Lanak fase bitan egingo dira eta 
Arratia lehenengo fasean dago. 
Arratiako etxe sakabanatu guztie-
tara zuntz optikoa aurten helduko 
dala jakinarazo eban Unai Remen-
teria Bizkaiko Ahaldun Nagusiak 
zezeilaren 2an.

Fase bitan aurreikusten da zuntz 
optikoaren hedapena. Lenenen-
goan, 2021ean, Arratia, Enkarterri, 
Mungialdea, Uribe Kosta, Busturia 
eta Durangaldeko 50 udalerritako 
4.242 etxebizitzetara ailegauko 
da. Bigarren fasean, 2022an, 

Erredakzinoa Durangaldea, Nerbioi-Ibaizabal, 
Lea-Artibai, Txorierri, Meatzaldea 
eta Bilbo Handiko 45 udalerritako 

3.948 etxebizitzetara.
Zuntz optikoaren sarea Telefoni-

ca enpreseak zabalduko dau.

IGORRE

ten diran umeakaitik. Horregaitik, ume asko eta denpora lu-
zean eukitea interesetan jakie. "Badagoz Bizgarriren zentro edo 
familia topaguneak erabilten 7 edo 8 urte egon diran umeak", 
eta "umeen zentroak, tranpa bat dira" ondorioztatu eban.

Familia topaguneetan, txantajean oinarritutako "mehatxuaren 
terapia" erabilten dabe. Amak, mota guztietako parte hartze 
plan psikologikoak, hezitzaileak eta abar sinatzera behartuta 
dago semea edo alabea ikusi ahal izateko eta umeak senti-
duten dauana demostratzen saiatzen danean, orduan eta ge-
hiago leporatuko deutsie umea aitaren kontra ipini gura izatea. 
"Ez dakizu zenbaterainoko mina egiten deutsazun alabeari" 
amari eta "aita ikusi gura ez badozu, ez dozu inoz gehiago ama 
ikusiko" alabeari esaten deutseela kontau eban Costumerok.

Erresistentzia handiak aldaketarako
2017an, Bizkaiko Foru Aldundiak Irune Costumerori alabea 
kendu eutsan, eta agindu hori emon ebenen Haur Zerbitzuko 
karguak eta langile bat epaiketearen zain dagoz Probintzia 
Auzitegiak delitu zantzuak ikusi ebazalako esku-hartze horretan. 

Nazino Batuetako andren kontrako indarkeriaren errelatoreak, 
Costumero eta bere alabeagaitik kezkatuta, azalpenak eskatu 
deutsaz Espainiako Gobernuari. Espainiako Genero Indarkeria-
ren aurkako Gobernuko ordezkariak, igorreztarraren testigan- 
tzea entzun eta babesa adierazo deutso. Batzar Nagusiak, amai 
umeak kentzeako GASa ez erabilteko neurriak onartu ebezan 
2020ko urtailean eta Arratiako udalak mozinoak onartu dabez 
GAS faltsuaren biktima diran herritarrak babesteko. Hau da, 
erakunde guztiak, GAS faltsua gaitzetsi dabe.

Ha-ta guzti be, egoereari bueltea emoteko ez da ezer 
egin, sistema oso baten kontra joatea dalako eta horrek 
erresistentziak sortzean ditualako. Eta holan, gaitzespenak 
ez dira epaitegietan gauzatu: prisazko kautela-neurrien 
epaiak, Costumeroren alabearen zaintza aitari emotea 
ebatzi dau eta Haur Zerbitzuetako inputautakoen epaike-
tea oindino ez da egin eta jarraituten dabe euren lan eta 
kargu publikoetan.

Holan, ume eta andren giza eskubideak urratzen dituan 
sistemeak jarraituten dau martxan.

ARRATIA

Unai Rementeria.

Irune Costumero.

Zeberioko Udalak ordenantzea 
onartu dau kamioiak ez 
hondatzeko mendiko bideak

Erredakzinoa

Basoak ustiatzeko erabilten di-
ran kamioiak mendiko bideak 
hondatzen ditue, jentea bertatik 
ibiltea asko zailduz. Hori dala-eta, 
Zeberiok ordenantza bat onartu 
dau Udalaren bideak eta pisten 
erabilerea arautzeko. Ordenan- 
tza honen helburua, egurra ga-
rraiatzeko eta basoak ustiatzeko 
erabilten diran ibilgailu astunak 
bideetan egiten daben narrioa 
saihestutea da.

Holan, bidea erabili behar da-
ben baso ustiapenen jaubeak, 
kontratistak edo garraiolariak, al-
dez aurretik udal lizentzia eskatu 
beharko dabe. Ordenantzeak 
zenbait ibilgailu astun galarazoten 

ZEBERIO

ditu eta urte sasoi batzuetan ibil-
gailu astunak sartzea mugatu ahal 
dauala Udalak dino. Hau danau, 
bideen eta pisten erabilera pu-
blikoa bermatzeko.

ARRATIA, UBIDE

Panelak eta QR kodeak ipiniko 
dira eta Arratiako Udalen Manko-
munitatearen (AUM) webgu-
nean, bidearen gaineko infor-
mazino guztia daukan foiletoa 
irakurri eta deskargau ahal izango 
da http://www.arratia.net/eu-ES/
Herritarrak/Orriak/ARRATIA_HE-
RRIRIK_HERRI.aspx estekan.

2019ra arte, Mobikortasun 

Arratiako herrietatik oinez egiteko 
ibilbidea seinalizau dau AUMk

Erredakzinoa

Igaz baino %7 txikiagoa 
dan aurrekontua 
kudeatuko dau Udalak

Erredakzinoa

Zezeilaren 5ean onartu ebazan 
Zeberiok Udal kontuak EAJ-
PNVren aldeko botoakaz eta EH 
Bilduren kontrakoakaz. Aurten, 
Udalak 1.384.735 euroko aurre-
kontuagaz egingo dau behar, igaz 
baino %7 gitxiago.

Diru sarrerak txikiagoak dira. 
Alde batetik, Bizkaiko Foru Aldun-
diaren Udalkutxatik jasoten dan 
diru kopurua murriztu egin da-
lako, eta bestetik, Udalaren diru 
sarrera propioak be txikiagoak di-
ralako. Izan be, udal iturrien ara-
bera, Udalaren jaubetzako ostala-
riai ez jakie alokairua kobrau oin 
dala hilabete batzuetatik hona.

Udal gobernuaren arabera, 
"Pandemia egoeratik eratorritako 
preminen estaldura bere gain 
hartu dagien aurrekontu baten 
alde egin dogu. Gizarte-ekintzako 
eta bardintasun arloko partidak 
indartu dira. Eta, kultura jardue-
rak egitearen eta itxita egon di-
ran zerbitzuak abian jartzearen 
aldeko apustua egiten jarraitzen 
dogu". Horretarako lagungarri 
izan daitekezan diru partida guz-
tiak "indartu" egin dituala eta 
handitu beharko balira be, gaita-
suna daukala dino.

Inbersinoai jagokienean, uda-
letxearen atzekaldeko joko ere-

ZEBERIO

muan estalki barria ipini, Kultur 
Etxeko teilatua barriztu eta ener-
gia konsumoa murrizteko eta 
bide publikoen argiztapen zerbi- 
tzuari erabilera autonomia emo-
teko, etxebizitza partikularrakaz 
konektauta dagozan argiteria pu-
blikoko luminaria guztiak aldatzea 
aurreikusi da.

Kultur Etxeko eta Udaleko bero 
energia sortzeako biomasa gal-
darak instaletako proiektua amai-
tuko da, "eskuratuta geunkazan 
dirulaguntzak ez galtzeako. Izan 
be, gastu osoaren %70a har- 
tzean dabe bere gain". Martiaren 
amaierarako lanak amaituta ego-
tea aurreikusten da.

EH Bilduk kontrako botoa
EH Bilduk kontrako botoa emon 
eban ez daualako konpartiduten 
EAJ-PNVk aurrekontuak egiteko 
erabili dauan prozedurea. Gainera, 
"kultura, kirol eta aisialdi arloetan 
murrizketa nabariak egon dira bai-
na atalik garrantzitsuena da, duda 
barik, ez dabela kontuan hartu 
COVID-19ak herritarrengan izan 
eta izango dauan eragina. Izan be, 
egoera zaurgarrian dagozan perso-
na eta kolektiboai laguntzeko neu-
rririk ez da aurreikusten" dinoe EH 
Bildutik. Liburutegiaren egoerea 
eta kultura alkarteai dirulaguntzak 
murriztu izana be kritikau dabe.

Iraunkorraren Astean, Arratiako 
Ibaiertzetatik martxea antolatuten 
eban AUMk, Bediatik Zeanuriraino 
edo alderantziz. 2020an ezin izan 
zan antolatu, pandemia dala-eta, 
eta martxea antolatuteko egoan 
dirua, ibilbidea marketako erabil-
tea pentsau eben, ibilbidea zabal-
duz eta kanpoan geratuten ziran 
Dima eta Ubide be sartuz. "Or-
duan, kontratau egin zan enpresa 
bat ibilbideak diseinetan dauzana 

eta daborduko markauta dago 
ibilbidea. QR pegatina batzuk 
ipiniko dira bidean zehar mobiko-
rragaz eskaneetako. Panelak be 
martxan dagoz eta informazinoa 
dago AUMko webgunean" azal-
du deutso begituri Aitor Uriguen 
AUMko teknikariak.

Herririk herri
Behin ibilbidea markauta, oin 
alkarteetan emongo dabe horren 
barri: jubiladu, kirol alkarteetan 
eta abar. Ibilbidea luzea da, bai-
na zatika egin daiteke eta herri 
guztietan dago garraio publikoa; 
egun baten egin ezin ezkero, bi 
edo hirutan egin daiteke.

Bidea, batez be Arratia errekea-
ren ertzetatik doa, eta auzoetatik 
eta mendietatik be pasetan da. 
"Sano ibilbide segurua da eta 
asko erabilten diran zatiak dagoz" 
dino Uriguenek.

Eta herri guztietan dago zer iku-
si. Ubidetik hasi ezkero, Ubidetik 
Otzarretako pagadiraino menditik 
doa, eta ertaroko kaltzadea be iku-
si daiteke leku batzuetan; Zeanu-
rin, Olabarriko errotea; Areatzan, 
Gortazar jauregia; Artean, Maurizia 
eta Leoneri egindako monolitoa; 
Arantzazun, XVII. mendeko San 
Pedro eleiza; Igorren, Zubikoa 
zubia; Diman, Piedadearen base-
leizea; Lemoan, Larrabeitiko zubia 
eta Bedian, XVIII. mendeko elei-
zea, esate baterako.

Merkatari alkarteak erakuslehio 
lehiaketea antolatu dau

Erredakzinoa

Areatzako Orburu Merkatarien 
Elkarteak Erakuslehio Lehiaketa 
bat antolatu dau, Aratusteak gai 
hartuta. Aliprox, Andikoa, Botika, 
Denda Barri, Estankoa, Gauzak eta 
+ Ke Pan saltokiak hartzean dabe 
parte eta herritarrak gehien gus-
tau jakien erakuslehioari emongo 
deutsie botoa. Boto emaileen ar-

AREATZA

tean 60 euroko bono bat zozke-
tatuko da parte hartu daben salto-
kietan erabilteko. Zozketea hilaren 
19an egingo da.

Arratiako Udalen Mankomunitateak, Arratiako 9 herriak lotuten dauzan oinezko 

ibilbidea seinalizau dau. 38 kilometro dira, Bediatik Ubideraino, Igorre eta Dima 

lotzean dituan zatia barne.

ARRATIA, UBIDE, ZEBERIO

Herri mugakideen artean mobidutea 
baimendu dau atzenengo dekretuak
Erredakzinoa

Zezeilaren 15ean indarrean sar-
tu zan dekretuak baimenduten 
dauz herri mugakideen arteko 
joan-etorriak, jarduera sozioeko-
nomikoak egiteko eta aire zaba-
lean kirola egiteko. Halanda be, 
salbuespen horreekaz herrien 
arteko itxiera perimetralak jarrai-
tuten dau.

Kirolari jagokonean barriz, bai-
mendu egin dira lehiaketa pro-
fesionala edo erdi profesionala 
egiten daben taldeen entrena-
mentuetarako eta lehiaketetarako 

eremu gorrian ez dagozan udale-
rrien arteko joan-etorriak; baita, 
kirolari federaduen lehiaketa eta 
entrenamentuetarako, eskola ki-
roleko entrenamentuetarako, eta 
gimnasio, kirol klub edo kirolde-
gietako ikastaro edo jardueretan 
parte hartzeako. 

Arantzazu eta Lemoa, zezei-
laren 2tik 4ra egon ziran eremu 
gorrian. Zezeilaren 15ean ez 
egoan Arratiako herririk eremu 
horretan. 

Ostalaritzea
Urkullu Lehendakariak neurri 

horreen barri emon ebanean 
zezeilaren 12an, jakinarazo eban 
Jaurlaritzak ez eutsala helegiterik 
ipiniko, Auzitegi Nagusiak ostala-
ritzea zarratutearen kontra hartu-
tako ebatziari. Izan be, hiru egun 
lehenago, EAEko Auzitegi Nagu-
siak ostalarien helegitea onartu 
eta eremu gorrian dagozan os-
tatuai zabaltzeko baimena emon 
eutsien, indarrean dagozan aforo 
eta beste murrizketakaz. Hau 
da, distantziak gordez, barran 
konsumidu barik eta mahaietan 
lau personako taldeak gehienez 
egonda, besteak beste.

Igorreko Udala Osoko 
Batzarrak Lasarte Aretoan 
egiten hasi da
Erredakzinoa

Legearen arabera, udaletako 
osoko batzarrak, publikoak izan 
behar dira, baina COVID-19ari 
aurre egiteko aforo neurriak, talka 
egiten dabe legeagaz udaletxe 
askotan, batzar aretoen aforoak ez 
dabelako publikoa egotea ahalbi-
detzen. Kasu horreetan, modu te-
lematikoan edo aurrez aurre, herri-
tarrak zuzenean jarraitzeko modua 
egin behar dabe udalak. Neurriak 
eta legea bete ahal izateko, Igorre-
ko Udala, bilkurak Lasarte Aretoan 
egiten hasi zan zezeilaren 15ean.

Igorreko Udaleko Batzar Aretoan, 
gaur egungo aforo neurriakaz, 12 
persona baino ez dira kabiduten, 
eta 12 dira osoko batzarretan egon 
behar diran udal ordezkariak: 11 
zinegotzi eta idazkaria, hain zuzen 
be. Hori dala-eta hasikeran, "aurrez 
aurreko plenoetan ezin zan inor 
etorri, gero egin doguz beste ba-

DIMA

Lorea Agirre eta Idurre 
Eskisabelen Feminismoa 
eta euskara ikastaroa
Erredakzinoa

Hizkuntza eta generoaren gaineko 
ikastaro hau bitan atzeratu da. 2020 
aprilerako eukan programauta ha-
sikeran Ilgoran Arratiako Andren Ja-
bekuntza Eskoleak; gero urri bigarre-
nera pasau zan, eta oin, zezeilaren 
26an eta 27an egiteko berreskuratu 
da. Dimako Abaroa aretoan izango 
da eta Arratiako Udalen Mankomu-
nitateak (AUM) ikastarora joateko 
behar dan adierazpena heldu ara-
zoko dau behar izan ezkero.

Euskera eta generoaren gai-
neko hausnarketea egingo dabe 
partaideak: praktika eta prozesu 
bi honeek non kurutzatzen diran, 
ze ezaugarri partekatzen dituen 
eta batak bestetik zer ikasi leiken 
eta ze aliantza egin daitekezan 
mahaigaineratuko dabe.

Lorea Agirre eta Idurre Eskisabel 
idazle euskalzale eta feministai, 
2014an, "izan daiteke feminista 
euskaltzale izan barik?" itauna egin 
eutseen eta harrezkeroztik gaiaren in-
guruan hausnartzen jarraituten dabe. 
2019an, gaiaren inguruan Trikua es-
natu da liburua argitaratu eben Susa 
argitaletxeko Lisipe bilduman.

tzuk formato mistoan, lauzpabost 
zinegotzi bertan eta besteak modu 
telematikoan. Situazino horretan 
etorri jaku inoz inor, kanpoko per-
sonaren bat, mozinoren bat irakur-
ten. Legeak holan esaten daualako 
eta ikusita epe laburrean ez dala 
aldaketarik aurreikusten neurrietan, 
uste dogu bermatu behar dogula 
bilkurak publikoak izatea eta ikusi 
genduan horretarako espaziorik 
egokiena Lasarte Aretoa dala" azal-
du deutso begituri Illart Gumuzio 
Igorreko alkateak.

Lasarte Aretoan ehun persona 
inguruk jarraitu ahal izango dabez 
udal osoko bilkurak.

IGORRE ZEANURI

Guztira 2.131.175,70 euroko au-
rrekontua da. Urtailaren 28an onar-
tu zan EAJ-PNVren aldeko botoakaz 
eta EH Bilduren kontrakoakaz.

Inbersinoai jagokienean, Ur 
Partzuergoagaz sinatutako hitzar-
mena dala-eta, igaz hasitako lau 
urtetako plana aurrera eroaten 
jarraituko dabe. Orueko bideari 
eusteko horma eta Barrondoko 
bidearen konponketea dira aurre-
ko urteetan hasitako lan batzuk. 
Inbersino barriai jagokienean, 
udaletxe, Uribe zelaiko plaza eta 
eskolako konponketetarako diru 
partidak dagoz. Udaletxean, lanak 
"beharrezkoak diran oinarrizko 
zerbitzu batzuk irisgarri izateko 
eta batzar gela egokituak izateko" 
izango dirala azaldu deutso begi-
turi Eider Ajuriagerra Zeanuriko 
alkateak. Uribe Zelaiko plazan 
saneamentua eta zerbitzuak bi-
deratuko ditue.

Eskolan, "Eusko Jaurlaritzatik da-
torren proiektu bategaz, gela barri 
bi sortu, oztopo arkitektonikoak 
kendu eta igogailua ipiniko da. 
Udalak gasa eta argiteria barriztau 
eta arpegi garbiketa bat egiteko la-

Igazkoa baino aurrekontu handiagoa 
onartu dau Zeanuriko Udalak

Erredakzinoa

2021eko Udal kontuak igazkoak baino 20.000 euro gehiago aurreikusten dabez. 

Horretarako dirulaguntza gehiago eta mailegu bat hartzea aurreikusi dabe 

aurrekontuetan. 

nak hartuko dauz bere gain" dino 
alkateak.

COVID-19ak sortutako "beharri-
zan barrietarako 11.000 euroko diru 
partidea dago eta beste herrialde 
batzuei lagunduteko 7.000 euro".

EH Bilduren kontrako botoa
EH Bilduk kontrako botoa emon 
eban, beste gauza batzuen ar-
tean, aurrekontuak ez diralako 
parte-hartzaileak izan. "Ekarpenik 
egiteko ez jaku aukerarik emon, 
beti prest agertu arren. Lege al-
detik dagozan epeak ez dira bete, 
nahiz eta alkatea liberauta egon. 

Diru sarrera batzuk, zeharkako 
zergak, behin betiko onarpena ez 
daukan ordenantza baten oinarri-
tuten dira. Beste batzuk ez dira 
azaltzen" azaldu deutso begituri 
Arkaitz Estiballes EH Bilduko zi-
negotziak. Gainera aurreikusten 
diran inbersinoetarako proiektu 
teknikorik ez dagoala eta plan-
gintza orokorra falta dala dino.

Mailegua hartzeako beharriza-
na be zalantzak sortzean deutsez 
EH Bildukoai. Izan be, aurreko ur-
teetako diru gerakina dagoala eta 
kreditua eskatzearen azalpenik ez 
deutseela emon, dinoe. 

Muga eta transnazionalak salatuteko 
ekintzak antolatu dabez Arratian

Euskal Herriko Emakumeen Mun-
du Martxak, migrazino politikak 
eta transnazionalak salatuteko 
Zubi guztien gainetik, mugarik 
ez! Transnazionalik ez! lelopean 
abiatu eban igazko urrietan Nazi-
noarteko Bosgarren Ekintza. Zezei-
laren 20tik aurrera Euskal Herriko 
hainbat herritan ibiliko dira; tar-
tean, Arratiakoetan. Nazinoarteko 
Ekintza Irun eta Hendaia arteko 
mugan amaituko dabe martiaren 
6an.

Martiaren 6ko ekintzarako, he-
rrietan egindako zapiak erakutsiko 
ditue. Arratiakoak be egongo dira 
han; izan be, Zeanurin Mazala eta 
Eguzkiolako andrak eta Diman 
Andraizea taldekoak batzean dira 
zapiak egiteko.

Erredakzinoa

Arratiako ekintzak zezeilaren 
15ean hasi ziran, 18:00etan, Igo-
rreko Kultur Etxean egin zan bi-
deoforum bategaz. Hilaren 21ean, 
ekimen sinbolikoak egingo dira 
eguerdiko 12:00etan, herrietan; 
Arantzazu eta Arteako plazetan 

eta Igorreko errotondan.
Zezeilaren 27an, 12:00etan, 

Emakumeen Mundu Martxakoak 
Arteako Basoa etxean egongo dira 
Arratian egindako zapiak jaso eta 
mugak eta transnazionalak salatu-
teko.

ARRATIA

ARRATIAKO KALENTURAK IPUIN EROTIKO LEHIAKETEA

Ipuin lehiaketeak segida euki ezkero, urte batzuk barru liburu baten argitaratuko dira Arratiako

Kalenturak Ipuin Erotiko Lehiaketako ipuin saridunak eta finalista izandako batzuk be bai seguruenik. 

Bitartean, urtero, ipuin irabazlea irakurri ahal izango da begitun. Aurten, bigarren saria, Karlos 

Aretxabaleta Bediakoaren Adiorik ez ipuinak eroan dau. Egilea Arratiako izanik berau be argitaratzea 

ebatzi dau begituk.

Adiorik ez

Gaueko hamarrak dira jada, eta ez dut nire kontaktua-
ren berririk. Ez dut morroia ezagutzen, baina jakin ba-
dakit tertzioz etorri behar dela aldirian kokatuta dagoen 
Olimpia izeneko kafetegira. Bart arratsean postontzi 
sekretuan jasotako informazioa fidagarria zela esango 
nuke: 22:00etan Olimpia kafetegian; hitz gakoa: "hemen ere 
txakurrak oinutsik". Berandu dabil, bada, urlia. Dagoene-
ko urduritzen hasia naiz, baina ez diet nerbioei biderik 
eman nahi. Orain gutxi, txakurrek "Txato" atxilo eraman 
zuten, eta susmoa dut aspaldion erakundean bizi dugun 
ezinegonak zer esan handia izan duela bere atxiloketan.

22:15 eta ez da inor ageri. Erakundeak nekez barka- 
tzen ditu horrelako hanka-sartzeak. Puta semeak botata 
utzi nau? Gaurko topaketa izugarri garrantzitsua da, izan 
ere, hemendik aurrera batera jardun beharko gara biko-
te gisa etortzeke dauden ekintzetan. Horrelako batean, 
kafetegiko atea zabaldu eta hogeita bost bat urteko gaz-
tea sartu da. Baliteke nire kontaktua izatea, itxurengatik, 
behintzat. Oso ederra da, beroaldi baterako gustatzen 
zaidan horietakoa. Zoritxarrez orain ez nago lelokerieta-
rako, misio-sekretuan nabil eta. Tipoak kafea eskatu du 
eta ingurura begira jarri da, nire bila ariko balitz bezala. 
Bat-batean, gure begiek topo egin dute, baina berehala 
jakin dut ez dela nire kontaktua, jarraian joan baitzaio be-
girada zerbitzariaren ipurdira. Kaka zaharra!

22:23. Pazientzia galtzen hasia naiz, eta, okerrago 
oraindik, itxaropen azken tantakadak esku artean du-
dan garagardo botilatik edan ditut. Horrelako batean, 
altxatzera noala, gibelean ahots bat sentitu dut, niri hitz 
egiten egongo balitzait bezala. Telebista da. Buelta erdia 
eman dut erregimenaren propaganda aparailua esaten 
ari dena arretaz entzuteko. Badirudi "Txato" ez dela zie-
gan egin dioten galdeketatik bizirik atera. Goian bego. Ni 
bezala, laukidun alkandora janzten duen 40 bat urteko 
gizon bat ere telebistari begira dago, komunetako ate 
ondoan. Ezezko keinu bat eginez, aurpegia jiratu, niri be-
giratu eta erdi ahapeka hitz gakoa xuxurlatu du: -hemen 
ere txakurrak oinutsik. Biok dakigu zein den hurrengo 
pausoa; tragoa ordaindu eta alde egin dugu elkarri deus 
ez esan gabe.

Oinez ibili gara 10 bat minutuz, elkarrengandik hurbil, 
baina gehiegi hurbildu gabe, ordu txikietan azeri guztiak 
buztan luze baitira. Brastakoan, nire kontaktua kalezulo 
batean sartu da eta ni agertu orduko kotxe zahar bat 
martxan jarrita dauka; Ford Granada gris eta herdoildua. 
Behin barruan, nire lehenengo erreakzioa morroiari za-
rataka hastea izan da. Puntualtasunaren harira hamaika 
eta bat kontu bota dizkiot aurpegira, horrelako txikike-
riengatik erakundean espedienteak zabaldu dituztela eta 
abar. Bera, ordea, lasai dago oso, eta ez du zirkinik egin. 
Lasai egoteko esan dit, ito beharrean nagoelakoan edo. 
Bere burua aurkeztu du, patxadaz, baita "Winston" ezize-
na darabilela aitortu ere. Jarraian leihatila jaisteko keinua 
egin dit, gauerdiko arnasak lagunduko nauelakoan. Lasai 
ikusten dut morroia. Tira, gehiegi kezkatzeko bestelako 
ziorik ez dugu, momentuz onik eta osorik gaude eta! Has-
peren egin dut eta berak agindu bezala, leihatila jaitsi, 
zigarreta piztu eta minutu batez isilik egon naiz, tarteka 
berari begira, kotxe barruko tentsioa hoztu nahian.

Orain arte ez diot inolako garrantzirik eman, baina za-
rataka ari nintzaiola izugarri erakargarria dela iritzi diot. 
Gizon garaia da "Winston" delakoa, begirada argikoa, 

eguzkiak zaildutako azal beltzaranekoa eta eskuak zauriz 
arrailduak ditu. Bisaia iluna, bekain finak eta belarri per-
fektuak, hargin batek zizelkatu izan balitu bezala. Bere 
burua lasaitasunez aurkeztu duenean, bizar luzeak izan-
dakoaren arrastoa nabaritu diot, ez baitio koloreak hartu 
kokots, bibote eta masail inguruari. Erbestean ibiliko ote 
zen? Gerrilla formakuntzarekin, agian; edota mendian 
ezkutatua, aldiro erregimenaren aurkako ekintza borti- 
tzetan parte hartzen. Ni baino hamar bat urte zaharra-
goa dirudien arren, ziur nago ematen duena baino gazte-
agoa dela; bizitzak gaizki tratatu duenaren seinale. Usain 
zitrikoa dario, lurrinik garestienek nekez osten lezaketen 
horietarikoa. Bestalde, begirada sostengatzen duten 
begi berdeak niri begira ditut, arretaz aztertuko banindu-
te bezala, eta irmoki eutsi diote nire errietari. Istant batez 
deseroso sentiarazi naute esmeralda distiratsu horiek. 
Giroak, tentsioak... koiunturak, azken batean, harrapatu-
ta nauka. Soberan ezagutzen dudan berotasuna nagu-
situ da nire hankartean, eta eszitatzen hasi naiz. Polizia 
gu zelatatzearen beldur izateak emozio puntua ematen 
dio abaguneari, eta nire otso sena horretaz ohartu da. 
Ondoan jesarrita dudan ezezaguna begira daukat, zer 
gertatzen zaidan jakingo balu bezala, hala ere, ez du kon-
plizitate keinurik adierazi.

Azkenean martxan jarri gara, eta nire aginduen zain 
dago, neuk baino ez dakit gure pisu sekretuaren koka-
pena. Protokoloa jarraitu dugu, eta autobide nagusitik 
kilometro gutxi batzuk egin eta gero, atzera egin dugu 
errepide zaharretik hiribilduan sartzeko, beste behin. 
Pisua erdigunetik hurbil dago, ez gehiegi, ordea. Arrunt 
samarra da, diktadura aurretik eraikitako horietarikoa; 
tamalez, auzoak bere hasierako kolorea eta bizitasuna 
aspaldi galdu zuela barrunda daiteke. Ez da kasualitatea 
erakundeak horrelako auzo batean pisua aurkitu edo 
jaso izana, izan ere, jakin badakigu ingurumarian jarrai- 
tzaile sutsuak ditugula. Hormetan itsatsitako afixek eta 
pintaden garrasiek gure alde egiten dute, bederen.

Pisura heldutakoan, lehenengo eta behin, goitik behera 
arakatu dugu, mikroak zein kamerak gu zelatatzen egon 
daitezkeelakoan. Garbi dago. Luxu handirik gabeko es-
pazioa da, zaharra, sinple-sinplea, logela eta komun 
bakarrekoa, baina segurua, behintzat. Logela orraztu 
dugunean, oharkabean, ohea ikusi eta berehala pentsa-
mendu lizunak etorri zaizkit burura. "Winston"ekin larru 
gorritan imajinatu dut neure burua, norbaitekin larrua jo-
tzeko izango dudan azken aukera bailitzan. Haatik, bere 
ahotsak pentsamendu erotikoetatik atera nau, halabeha-
rrez. Jarraian armak komuneko ezkutalekutik atera ditu-
gu –Glock 19 eta 22 milimetroko Magnuma–, inbentarioa 
egin, "burdinak" ondo garbitu eta nagusien jarraibideak 
irakurri ditugu; oraingo honetan komuneko paperean 
idatzita aurkitu dugu gure zeregina: erregimenaren inte-
ligentzia zerbitzuko espioi nagusia, "Belea", bilatu, aurkitu 
eta garbitu.

*********************************************

Asteak astiro doaz, tantaka, gure afera itogin erraldoia 
bailitzan. Hiru egunik behin hirigunera goaz erosketak 
egitera, eta, bide batez, "Belea"ren bila aritzen gara tentu 
handiz; zorte handirik gabe, ordea. Nagusiak urduri dau-
de, eta ekinaldia espero dute gure aldetik. Hala ere, ezin 

dugu arreta gehiegi deitu, bestela uxatu egingo dugu 
gure ehiza. Orain gutxi erakundeak "txibatazoa" pasa 
zigun, eta, antza, puta semeak gogoko du hiriko pute-
txeetatik ibiltzea ordu txikietan. Are gehiago, gaur bertan 
jakin dugu larunbatero The Dolls izeneko putetxera doa-
la, eta ia-ia ziplo erori arte mozkortzen dela. Azkenean 
hor dugu abagunea, guri begira, eta ez dugu etsiko gure 
zereginean, baldin eta horrela gure herrialdearen aska-
tasuna lortzen laguntzen badugu.

Azaroak 12, larunbata, San Martin eguna. Egun apro-
posa ekintza zuzena burutzeko, izan ere, amamak eraku- 
tsitako esakunea ekarri dut gogora: A todo cerdo le llega 
su San Martín. Urduri gaude "Winston" eta biok, ez dugu 
ezta afaldu ere egin, ez baitakigu zelan jokatuko dugun 
zerri hura ikusten dugunean. Baliteke polizia gure afera-
ren jakinaren gainean egotea eta gu berunez estaltzea, 
edo informazioa ez izatea guztiz fidagarria. Haatik, ezin 
dugu betarik galdu. Dagoeneko zigarreta paketea amaitu 
dugu, eta azken zigarroei antsietatez jantzitako zupadak 
eman dizkiegu. Orduantxe Vodka botila atera dut eta hi-
runa tragoxka edan ditugu egongelan, harik eta alkoho-
lak eragindako berotasuna ausardiari bidea zabaldu arte. 
-Burua hotz, bihotza bero! Gora herria! Aberria ala hil!

Musika tristearekin nahastu dira gure pausoak The Dolls 
putetxera sartu garenean. Billete handia eman diogu 
sarrerako madame-ri behar dugun informazioa entzun-
dakoan, eta hantxe bostgarren gelan aurkitu dugu "Bele" 
zorria larrua jotzen "Winston" eta bion alaba izan zitekeen 
nerabe batekin. Atea zabaldu bezain pronto Glock eta 
Magnum pistolak altxatu eta tiro egin dugu aldi berean, 
bere bisaia desitxuratua ikusteko ozta-ozta astirik gabe. 
Tiroek larru gorritan dagoen neskatoak botatako garrasia-
rekin bat egin dute noizbait, eta lokaleko giro lasaia goitik 
behera urratu egin du harrabotsak. Buru-berokia kendu 
eta "egina zegok" bota diot nire lagunari. Ospakizuneta-
rako astirik gabe, hanka egin dugu hainbat arinen, tiroke-
tak polizia guztia erakarriko duelakoan.

Ihesaldirako jarraibideak zorroztasunez bete ditugu bes-
te behin, eta pisura onik eta osorik heldu gara. Zorionez ez 
gaitu inork jarraitu, hala ere, ito beharrean gaude. Senti-
mendu partida etorri zaigu brastakoan, eta nire pisukideak 
negarrari ekin dio ohe gainean jesarrita. Ez da erraza inor 
akabatzea, nahiz eta huraxe herrialdeko espioirik krudele-
na izan, nahiz eta gure lagun eta senide askok pairatutako 
torturen burua izan; ni honezkero ohituta nago. Telebista 
piztuta dugu, eta gauerdiko "partea" gertatutakoari buruz 
berri ematen ari da. Orduantxe, "Winston"ek "Belea"ren 
irudia –artxiboko irudia– kondekorazioz eta dominaz be-
terik ikusi duenean, sosegua lortu du. Nolabait, askatasun 
sentsazioak berenganatu du, istant horretan ulertu baitu 
kondekorazio horiek gure lagunak erahiltzeagatik eta des-
agerrarazteagatik jarri zizkiola erregimenak.

"Winston"en arrangurak hunkitu egin nau oso-osoan. 
Astiro-astiro berarengana hurbildu naiz, eta aurpegiko 
anpuluak xalotasunez sikatu dizkiot. Istant batez, bere 
usainak, ezagutu nuen egunean bezalaxe, bahitu nau 
eta erakundeak ezarritako protokolo guztiak haustea 
erabaki dut. Orduantxe musu bat eman diot masailean, 
eta ezker eskuarekin bere aurpegia nigana erakarri dut. 
Begiekin biluztu nau, joandako asteetan bezalaxe, baina 
gaurkoan gure begiek ez dute nahikorik, ez daude asetu-
rik, gehiago behar dute; haragi gosea, alegia.

Bat-batean airean altxatu eta hormaren kontra jarri nau, 
nik, ordea, lotsak alde batera utzita, ongi estutu dut nire 
hankak elkar gurutzatuz bere gerriaren atzeko partetik. 
Hasierako musu lotsati horrek barruan gordeta genera-
matzan sentimenduei atea zabaldu die eta denak trope-
lean irten dira. Ezpainak jan dizkiogu elkarri, bortizki eta 
arin, elkar maitatzeko azken aukera izango bagenu bezala; 
jakinaren gainean egongo bagina bezala. Baldarki, bere 
fraken barruan eztanda egitear dagoen arma nire uzkia-
ren kontra bultzaka igarri dut, eta horrek gogorarazi dit 
oraindik ez ditugula aldean ditugun suzko armak baztertu. 
Poliki-poliki, presarik gabe, jolasten hasi naiz ezkerreko es-
kuarekin; lehenengo gerrikoa oratu eta trebeziaz askatu 
dut. Jarraian brageta jaitsi diot, beste eskuarekin atzean 
ia goraino kargatuta daraman Glock 19-a atera dudan bi-
tartean. Izugarri bero nago, eta argi dago elkarrekin larrua 
jotzea besterik ez dugula nahi, baina, halabeharrez, elka-
rrekin jolasteko beta sentitu dut nire barnean. Orduantxe, 
arma hartu eta goitik behera miazkatzen hasi naiz, gozoki 
bat balitz bezala. Nire erakunde kidea harrituta dago, bai-
ta ni ere. Ziur naiz ez zuela horrelakorik espero, ezta gure 
nagusiek ere, baina izugarri gustatzen ari zaio ikusten 
duena, bere begiradak ez baitu erraz engainatzen.

Lurrean gaude jada, baina oraingoan darabildan pis-
tola hezur-haragizkoa da, hankartean hezur askorik ez 
dagoen arren. Fereka eta musu gozoak ematen hasi 
natzaio, nire ezpainen zintzotasuna hor behean ere sen-
titu dezan. Apurka-apurka ahoarekin egindako milikak 
intentsitatez igo dira, eta bere zakila oso-osorik sartu-
irtenean dabil nire ahotik, harik eta bere larruzko pan-
pina lehertzear dagoela igarri dudan arte. Ez diot betarik 
eman intziriekin hasteko, gau osoa gure zain dugu eta. Ez 
nago prest nire "biktima" hain goiz askatzeko. Horregatik, 
bada, nigana erakarri dut pisukidea, izan ere, txanda hel-
du zait. Lagunak ez dio erronkari izkin egin eta erraztasun 
handiarekin kendu dizkit honezkero umel egongo diren 

galtzontzilloak. Istant batez, nire pentsamendua irakurri 
izan balu bezala, bere mihi heze eta lerdetsua nire uzki 
barruan sentitu dut, eta itzelezko berotasuna etorri zait 
sabel aldera. Nik iletik, burutik, oratzen dudan bitartean, 
bere musu beltz luze hura nire zakilari eragindako esku 
kolpeekin uztartu du, eta nik ahapeka faborez ez geldi- 
tzeko eskatu diot. Huraxe bai sinfonia. Ustekabean zer-
bait lehertu da nire barruan, eta ezin izan diot oihuari 
eutsi. Egundoko orgasmoa etorri zait, arrunta den hori 
hirukoiztu balitz bezala. Hain izan da sakona, ezen hazia 
ziztu bizian irteten nabaritu baitut. "Winston" ez da kexatu; 
aitzitik, bere sexu-grina piztu du nire hazi txorroztadak.

Ez dago su etenik gerran bizi baikara, eta elkar maita- 
tzen jarraitu dugu. Orain, ordea, bere gainean jarri naiz, 
hankalatrabaka, eta bere zakila barrunbeetaraino sartu 
dut. Minik ez, ezta beldurrik ere. Berotasunak inguratu 
nau, eta trostan hasi naiz bere gainean, gorputzaren mu-
getatik aske sentitu nahirik. Tximeletak jaun eta jabe dira 
nire sabel aldean; eurak ere irtenbidearen bila dabiltza. 
Bitartean, bularreko ile matazari heldu eta huraxe miaz- 
katu diot, bere izerdia nire ahoan giltzarrapoz bahitu 
nahian. Lauhazka bizian ari gara gure herriko belazeetan 
ariko bagina bezala, intzirika, heltzear dagoenaren seina-
le. Gutxi falta zait, gutxi falta zaio. Bat-batean lehenago 
sentitu dudan sentsazio bero hura hankartera etorri zait, 
eta, menturaz, gure begiek bat egin dute gauaren ilunta-
sunean. Bat, bi, eztanda! Estasiak atzeman gaitu, gure ga-
rrasiek bat egin dute noizbait, eta ipurdi zein izterretako 
gihar guztiak trabatu zaizkigu gozamen une hori gure 
barruan luzaroan gorde nahian.

Isiltasuna. Urrutian kaleko txakurren zaunkak baino 
ez dira entzuten. Zoragarria izan da, errepikatzeko mo-
dukoa, baina ez dugu adorerik. Lurrean botata gaude 
zabal zabalik dagoen leihotik izarrei begira, izerditan blai. 
Zigarreta bana piztu eta eskua eman diogu elkarri, baina 
ez dugu deus esan. Beharrik ez dago. Badakigu, ordea, 

gerora zer datorren; ihesaldia eta bakoitzak bere bidea 
berregitea inolako laguntzarik gabe, beti sasi artean eta 
arantzaz beteriko bideak zeharkatzen, alegia. Hala ere, ez 
diogu elkarri adiorik esan nahi. Horrelako batean, bere 
burua sentitu dut nire bular aldean pausatzen meheki 
nire arnasketa eta bihotz taupadak entzun nahi izango 
balitu bezala, eta nik keinua itzuli nahi izan diot lepo al-
dean ferekak eginez ezker eskuarekin. Logale gara, ten- 
tsioak eta pasioak lur jota utzi gaitu. Nire pisukidea atoan 
lokartu da, eta dagoeneko neure buruarekin baino ez 
naiz ari. Nork jakin "Winston", erregimena erditik kentzen 
dugunean, agian, elkar ikusterik dugu. Bitartean, gau ona 
pasa. Beti arte lagun. Negar gehiagorik ez, adiorik ez.

*********************************************

Hamaika hilabete eskas igaro dira logela hartan azke-
nekoz elkarri adio esan genionetik. Bai, azkenean hanka 
egin behar izan genuen pisu sekretutik. Poliziak gure 
ezkutalekuaren berri jaso zuen, "txotaren" batek esanda, 
ziur asko, eta ozta-ozta agur esateko astirik gabe alde 
egin genuen. Ordutik aurrera ez dut nire lagunaren berri 
askorik izan. Gaur arte. Jakin dut han-hemenka aritu dela 
hilabeteotan, baita mugan zauritu zutela ere. Berdin dio. 
Orain "Winston"en hilobiaren aurrean nago. Goian bego. 
Bera hor, lur azpian zerraldo, eta ni hemen, zutik bere 
hilarriari begira, poeta ezezagun batek idatzitako agur 
lerroen aurrean. Hura irakurtzean, deskuiduan, anpulu 
batek ihes egin dit.

Ametsen gatibu naiz.
Gatibu naiz ametsetan.
Gatibuen ametsa naiz.
Ametsak presozainak dira.
Loa, ordea, kartzelarik seguruena.
Ametsen gatibu naiz; zoriontsu, hala ere.

MENDIA

Gorbeia Suzien Munduko 
Kopako zirkuituko 
finalaren aurreko atzen 
lasterketea izango da

Lasterketea puntuagarria izango da 
zirkuitu bitan, Munduko Kopakoan, 
Skyrunner World Series-en eta Salo-
mon enpresako Golden Trail Na-
tional Series zirkuituan. Egitekotan, 
alde batetik desbardina izango da 
Zeanuriko lasterketea, momentuan 
indarrean egongo diran COVID-
19aren neurriak holan baldintzatu-
ta; baina bestetik, bardina. Izan be, 
aurreko edizinoetan legez, lasterka-
rientzako astegoieneko esperientzia 
izatea gura dabe antolatzaileak, las-
terketeaz gainera, gure inguruak eta 
kulturearen zatitxo bat ezetu dagien 
astegoien horretan.

Horretarako, beharrean dabiz 
antolakuntzakoak eta Jurek Ziem-
kiewicz-ek azaldu deuskuz aurtengo 
helburu eta planak.
Aurten, Gorbeia Suzien aurrera 
aterako asmoagaz beharrean 
zagozie, ezta?
Bai. Igaz Munduko Kopan egoteko 
aukerea izan genduan eta bertan 
behera geratu zan zirkuitua, baina 
aurten beste ahalegin bat egitea eta 
zirkuitua aurrera eroatea planteau 
dabe. Munduko Kopan egongo 
gara, ea urteten dan! Beste zirkuitu 
baten egoteko aukerea be emon 
deuskue. Federazinoak antolatuten 
dauan zirkuitu ofiziala dago baina 
gero be badagoz marketako zirkuitu 
pribaduak. Salomonek dauka zirkui-
tu bat, Golden Trail World Series eta 
gero National Series be badauka, 
eta hor nazionalaren barruan egote-
ko esan deusku. Gorbeia Suzieneko 
lasterketa nagusia puntuagarria izan-
go da zirkuitu bietan.
Finalaren aurreko lasterketea 
izango da GS aurten be, ezta?
Hori da. Aurten Munduko Kopak 
beste formato bat dauka, igaz biko-
txa balio eban eta aurten ez, baina 
finalaren aurreko karrerak daukan 
garrantzia dauka. Ze partaide askoren 
helburua izaten da Limoneko finale-
ra heltzea eta gure probea da justu 
aurrekoa. Hori amu gozoa da, azken 
puntuak dagozalako jokoan finalera 
joan ahal izateko. Igaz, korrikalariak 
etorteko interesa erakutsi eben; 
tartean, munduko txapeldunak izan 
diranak. Aurten bidaiatzeko aukerea 
badaukie etorriko dira, eta horrek ilu-
sino handia sortzean deusku. 

Salomonek Golden Trail National 
Series-eko zirkuituan egoteko auke-

rea emon deusku eta pozik gagoz 
errekonozimentu bat dalako gure 
beharrari.
COVIDaren inguruko egoerea-
ren araberako lasterketea au-
rrera aterateko modu desbardi-
nak planteetan dozuez?
Bai. Oindino denpora asko falta da 
eta ezin dogu modu zehatz baten 
planteau. Jente asko batzean da eta 
hori kudeatu behar da. Uda ostean 
ikusiko dogu. Udalean jakinarazo 
dogu martxan gagozala baina ez 
gara hasi erakundeakaz protokoloak 
zehaztuten. 
Izen emotea ez da zabaldu 
oindino?
Ez, baina beharrean gabiz. Oin ezin 
dogu ipini izen emotea martxan 
asuntoa dagoan moduan egonda, 
baina ondo gabiz denporaz.

Igaz izen emotea urtailaren 1ean 
zabaldu genduan. Lasterketea ez 
zala egingo esan zan momentuan, 
bueltau geuntsen korrikalariai dirua 
eta zehaztu genduana izan zan, 
igazko zozketan dorsala eskuratu 
ebenak aurten lehentasuna eukiko 
dabela. Oindino ez gara ipini harre-
manetan lasterkariakaz. Gure asmoa 
zan, martiaren hasikeran ipintea. 

Jenteak animetan gaitu, karrerea 
aurrera joan daiten. Baina, ikusi be-
har da zelan etorriko diran hurrengo 
hileak eta gero ze neurri dagozan 
indarrean.
Momentuko neurriak baldin- 
tzatuko dabe lasterketea.
Guk argi daukagu lasterketea egite-
kotan neurriakaz izan behar dala, ez 
dogu arriskurik hartuko. 

Karrera nazinoartekoa danez, 
Euskal Herriko lasterkari asko egon 
arren, atzerritik be badatoz beste 
asko eta horrek be baldintzatu ahal 
dau. Munduko Kopako justu finala-
ren aurreko probea izateak be jente 
asko erakarten dau. Zirkuitu hone-

Erredakzinoa

AZKOREA

Aitzol Atutxak Bizkaiko 
hamalaugarren txapela 
lortu dau azkoran

Azkora lehenengo eta bigarren 
mailako txapelketak, Emaku-
mezkoen Ingude Jasotze Txape-
lketea eta Orga Joko Txapelketea 
jokatu ziran.

Arratiarrak irabazi ebezan azko-
ra txapelketa biak. Lehenengo 
mailakoa, Aitzol Atutxak irabazi 
eban, hamalaugarrenez. Dimoz-
tarrak, Bizkaiko 14 txapel jarraian 
irabazi ditu. Bigarren mailako txa-
pelduna be, Dimakoa izan zan; 
Xabier Garcia "Utxu" eta aurten 
lehenengo mailara igoko da. 
Unai Aldape dimoztarrak be hartu 
eban parte bigarren mailako txa-
pelketan, 6. postua lortuz. Julen 
Mendieta lemoaztarrak ezin izan 
eban parte hartu lesino bategai-
tik.

Emakumezkoen Ingude Jasotze 

Txapelketan, Karmele Gisasola, Zelai 
III.ak jantzi eban txapela eta Bizkaiko 
Orga Joko Txapelketan, Ousmane 
Drame izan zan txapelduna.

Publiko barik
Ekitaldia publiko barik egin zan, 
urtailaren 12an indarrean jarritako 
dekretuak kontenpletan dauan 
moduan. Ha-ta guzti be, Bizkaiko 
Herri Kirol Federazinoarentzat ga-
rrantzitsua dala "Bizkaiko kirola-
riak martxan egotea eta entrene-
tan eta lehiatzen mantenidutea, 
sasoi gatx honeetan be, herri ki-
rolak bizirik manteniduteko" azal-
du deutsie begituri. Eta Dimako 
Udalari eskerrak emoten deutsez, 
instalakuntzak ixtearren ekitaldia 
aurrera eroan ahal izateko.

Txapelketak ikusi daitekez Biz- 
kaiko Herri Kirol Federazinoaren 
Facebook-en.

Erredakzinoa

Urtailaren 31n jokatu ziran Dimako Udal Pelotalekuan, 

jokatu barik egoazan 2020ko hainbat herri kiroletako 

Bizkaiko Txapelketa. Bizkaiko Herri Kirol Federazinoaren 

arabera, 2021ekoak be aurten jokatzeko asmoa dago. 

Aitzol Atutxa.

Urri lehenengoaren 26an da jokatzekoa Zeanurin 

Gorbeia Suzien mendi lasterketea. 

tan, Japonian, Kanadan, Austrian... 
mundu guztian zehar dagoz probak 
eta ikusi behar da korrikalariak ze 
aukera daukien mobiduteko.

Beste zirkuituan, Salomoneko 
Golden Trail National Series-en lau 
proba dira Espainian eta Portugalen 
eta eszenario diferenteak plantee-
tan dira; esate baterako, lasterketa-
ren bat ez bada egiten, zelan izango 
dan zirkuitua, eta abar. 
Aurreko urteetan, Gorbeia 
Suzien lasterketea kirol jarduera 
bat baino gehiago be bazan, he-
rriak jaigiroan ospatuten eban.
Bai. GS lotuten da astegoieneko 
jaiagaz. Oin arte gehiago edo gitxia-
go formato horretan izan da. Baina 
gaur egun dagoan egoereagaz, hori 
ezin dogu egin. Gu hasi gara agenda 
beteten eta ekintzak pentsetan, bai-
na egongo diran mugak ez dakiguz. 
Oin arte egin doguzan gauza batzuk 
oingo egoerara zelan moldatu gabiz 
pentsetan. Esate baterako, lasterketa 
bezperan, briefing-a eta korrikalarien 
aurkezpena egiten zan eta plazea 
beteta egoten zan. Lasterketa au-
rretik hori egitea inportantea da, eta 
modu digital baten edo beste modu 
baten egin beharko da. Nahiz eta 
ikusten dogun kontuz ibili behar dala 
neurriakaz, ze horrek be badauka 
bere grazia, jentea egotea eta ani-
metea korrikalariak, hain zuzen be. 

Korrikalarientzat bazkari bat 
egoten zan eta hori gaur egun ezi-
nezkoa da. Dutxak eta anoaguneak 
beste lasterketa batzuetan zelan 
egiten daben ikusten gabiz. Anoa-
guneetan ohituta egoten ginan 
danok leku beretik hartzean, ba oin 
asko doaz euren edalontziagaz eta 
pack indibidualagaz. Hori dana ikusi 
behar dogu.
Hori dana antolatuteko dirua 
beharko da.
Gu alkarte bat gara, dirulaguntzak 
eta enpresa pribaduak dira gure 
sostengua eta aurten dirua lortutea 
gatxagoa izango da. Ahal badogu, 
diru sarrerak mantenidu gura do-
guz, baina dirua ezingo da destinau 
gauza bardinetara; maskarak, jela... 
eta abar be ipini beharko dira eta. 
Ha-ta guzti be, gura dogu lasterka-
rientzako astegoien esperientzia 
polita izatea. Gure ingurua ezetu 
dagiela eta gure kulturearen zati 
bat eroan. Beti saiatu gara horre-
tan, aurten beste modu baten izan 
beharko da, baina hori be emon 
gura dogu. Azkenean lasterketa 
hau, ez da lasterketea bakarrik, hori 
baino gehiago da.

Aritz Egea eta Jurek Ziemkiewicz.

KIROLDEGIA

Lemoako 
Kiroldegia 
Mugiment 
Kiroltxartela 
proiektuari 
lotu jako

Erredakzinoa

Mugiment Kiroltxartela, Eusko 
Jaurlaritzak, Bizkaiko Foru Aldun-
diak, Gipuzkoako Foru Aldundiak 
eta atxikitutako herriak sustatu-
tako proiektu bat da. Helburua 
kirola sustatzea da eta herritarrai 
egindako kirol eskaintzea han-
ditzea. Izan be, herri bakotxeko 
abonaduak beste udalen kirol ins-
talazinoetara sartu daitekez gastu 
gehigarri barik. Txartel birtuala da 
eta aplikazinoa Google Play eta 
App Storen dago.

Gaur egun Mugiment Kiroltxar-
tela 66 kirol instalazinotan erabili 
daiteke; 38 herritako kiroldegi, 
frontoi eta ugerlekuetan, hain zu-
zen be. Herri horreen artean, mo-
mentuz, ez dago Arratiako beste 
herririk. Parte hartzean daben 
Bizkaiko beste herriak, Santurtzi, 
Portugalete, Ortuella, Trapagaran, 
Zierbena, Abanto-Zierbena, Ses-
tao, Barakaldo, Muskiz, Ugao-Mi-
raballes, Bakio, Arrigorriaga, Ba-
sauri, Etxebarri, Bermeo, Erandio, 
Gernika, Sopela, Durango, Berriz, 
Elorrio, Sondika, Zamudio, Le-
keitio, Mungia, Markina-Xemein, 
Mundaka eta Ermua dira.

MENDIA

Beste saiakera bat egingo 
dau Alex Txikonek

Tontorra egiteko helburuagaz 
abiatu arren, atzera egin behar 
izan eben Txikonek eta bere es-
pedizinokideak, haizeak eta batez 
be, edurrak derrigortuta. Ha-ta 
guzti be, 7.000 metrotarainoko 
bidea ekipauta daukie eta taldea 
oso motibauta dago. Eguraldiak 
aukerea emoten dauanean barri-
ro saiatuko dirala adierazo eban 
alpinista lemoaztarrak.

Uste baino gatxagoa
Uste baino gatxagoa egiten jakie 
Txikon eta bere taldeari aurre-
ra egitea. Domekan, zezeilaren 
14an, ez zan prezipitazinorik es-
pero eta haizeak 50 km/h jotea 
espero zan; baina abiapuntuan 
(6.750 metro) 70 km/h boladak 
egon ziran eta pilatutako edurrak 
oindino gatxago egiten eban au-
rrera egitea. Hori dala-eta, buel-
tea emon behar izan eben.

"Zezeilaren 9tik 10erako 
gauean, juxtu leiho hau ireki au-
rretik, edurra egin eban. Bagen-
kian edurra egingo ebala, baina 
metro bat baino gehiago jausi 
zan eta horrek asko baldintzatu 
dau gure lana. 7.000 metrotara 
heltzea lortu dogu. Oso pozik ga-
goz egindako bideagaz eta ahal 
dogunean, buru-belarri saiatuko 
gara barriro" azaldu eban Txiko-
nek.

Sapdara
Alex Txikon eta Simone Moro 
Manasluren tontorrerako espedi-
zinoan dagozan bitartean, euren 
lagun eta askotan espedizinokide 
izandakoa Ali Sapdara desagertu 
egin zan, K2rako beste espedizi-
no baten egoan bitartean.

Ali Sapdara, John Snorri eta 
Juan Pablo Mohr zezeilaren 3an, 

abiatu ziran K2ren tontorra egite-
ko asmoagaz eta ez ziran itzuli. 
Sapdararen espedizinokide zan 
semeak emon eban horren barri.

Alex Txikonek, Simone Morok 
eta Ali Sapdarak neguan Nanga 
Parbat-era igotea lortu eben alka-
rregaz 2016an.

Erredakzinoa

Asmoa zezeilaren 14an Manaslu (8.156 metro) mendiko 

tontorra zapaltzea bazan be, Behe Kanpalekura jeitsi 

behar izan zan. 7.000 metrotarainoko bidea ekipauta 

daukie eta eguraldi oneko "lehio" baten zain dagoz 

Txikon eta bere taldea barriro saiatzeko.

FUTBOLA

Arratiak ligako 
lehenengo 
partidua 
irabazi dau

Erredakzinoa

Arratia andrazkoen A taldeak par-
tidu bi jokatu ditu urtailaren 31tik 
zezeilaren 13ra bitartean. 

Urtailaren 31n Bizkerre taldea-
ren kontra jokatu eban Arratiak 
etxetik kanpo eta bana bardindu 
eban partidua. Zezeilaren 13an 
ostera, Oiartzunen kontra jokatu 
eban Igorreko Urbieta zelaian eta 
1-0 irabazi eban Arratiak. Arratia-
rren ligako lehen garaipena izan 
zan zezeilaren 13an lortutakoa.

Datorren partidua, zezeilaren 
atzen astegoienean jokatuko dau 
Arratiak Real Sociedad B liderra-
ren kontra etxetik kanpo.

Arratia, hamaika jardunaldi 
jokatu eta gero, sailkapeneko 
atzen postuan dago bost puntu-
gaz.

Alex Txikon.                                              Argazkia: Phelipe Eizagirre.



begitu 356
2021eko zezeilaren 16a

12 KULTUREA

IPUIN KONTALARIA

Helduentzako ipuin kontaketa 
saioa Lemoako liburutegian

Zezeilaren 25ean, 18:00etan, 
Ixabel Agirresarobe ipuin konta-
lariak helduentzako saioa eskai-
niko dau Lemoako liburutegian. 
Aforoa 12 personentzakoa da 
eta izena hilaren 23ra arte emon 
daiteke Udal webgunean.

Erredakzinoa Ixabel Agirresarobe usurbildarra 
aktorea da. Donostiako Antzer-
ki Eskolan ikasi eta umeentzako 
kale antzerkian ibili izan da urte 
askotan Hankagorri eta Gorringo 
taldeakaz. Kutsidazu bidea Ixabel 
antzezlanean parte hartu eban, 
besteak beste. 1991tik daroa ipuin 
kontaketan, ume zein helduentzat. 

ZINEA

Zoritxarren 
abentura 
barriak

Daborduko kalean dago Zoritxar 
izeneko personaiaren beste argi-
talpen bat. Fikzinozko personaia 
hau Villi Illiv izengoitiz dan Arkaitz 
Villegas de la Herran komikigile 
bilbotarrak sortu eban. Zoritxar 
superheroi justizieroa da, aingeru 
baltz modukoa, 2120ko Bilbo disto-
piko baten burrukarik burruka da-
bilana. Baina, betiko superheroien 
istorioetan ohikoa ez dan lez, hone-
ri ez jako ironiarik falta, ezta gizarte 
kritikarik be. Zoritxar 2017an sortu 
zan Burdinjaun eta Morirse en Bilbao 
komikiko Leire Riscal personaiak 
itxitako lekua beteteko asmoz. Zori-
txar honek Estadu Batuetako Frank 
Miller komikigilearen estilo iluna ja-
rraitzen dauala esan leiteke.

Argitalpen barri hau bikotxa da, 
bertan istorioaren 5 eta 6 zenba-
kiak topauko dauz irakurleak. Hain 
zuzen be, 6 zenbakiak Zeanuriko 
Alvaro Rabelli idazlearen gidoia 
daroa, oingo honetan gaztelaniaz 
idatzita. Hau izan da Villi Illiven eta 
Zeanuriko egilearen arteko lanki-
detzearen lehenengo frutua, ez, 
ordea, bidean daukien bakarra, 7 
zenbakia be bidean dago eta. Ko-
mikia Bilbo eta Gasteizko komiki 
dendetan salgai dago.

Erredakzinoa

KOMIKIA

ANTZEZLANA

Umeentzako antzerkia 
Igorreko Lasarte Aretoan

Zezeilaren 27an, 18:00etan, Lari 
Produkzioak-en Meri, Mari eta 
Lari antzezlana ikusteko aukerea 
egongo da Igorreko Lasarte Are-
toan.

Umeai zuzendutako ipuin eta 
kantuz osotutako antzezlana da. 
"Ipuinak sexu eta genero anizta-
sunaz egiten dabe berba, familia 
eredu desbardinez, bildurrak 
baztertzeaz eta, azken finean, as-
katasunaz". Ikuskizunak biltzean 
dituan abestiak Yogurinha Boro-
varenak dira. Galder Perezena da 
gidoia.

Erredakzinoa

Etxegarairen etxerako 
bide luzearen inguruko 
dokumentala Igorreko 
Kultur Etxean
Erredakzinoa

Zezeilaren 26an, 18:30ean, 
Josu Martinezek eta Txaber 
Larreategiren Caminho longe 
dokumentala egongo da ikus-
gai. Dokumentala, 2020ko Do-
nostiako Zinemaldiko Zinemira 
sailean proiektau zan. Afrikako 
Sao Tome uhartean 33 urte de-
portauta egon ondoren, Alfonso 
Etxegarai ETAko kide ohiak etxe-
ra itzultzeko bidaia erakusten 
dau filmak. Ostean, Hibai Castro 
Egia, filmeko ekoizlea eta argazki 
zuzendaria egongo da.

Josu Martinezek eta Txaber La-
rreategik batera zuzentzen daben 

lehenengo pelikulea ez da Camin-
ho longe. Aurretik, Sagarren denbo-
ra eta Prohibido recordar filmak be 
egin ebezan alkarlanean.

Piano eta txistu 
emonaldia Areatzan

Zezeilaren 20an, zapatua, 
arrastiko 19:00etan, Iñar Sas-
tre pianojoleak eta Jagoba As-
tiazaran txistulariak, Arineketan 
diskoaren aurkezpen kontzer-
tua eskainiko dabe Areatzako 
komentuan. Izena, Areatza Ur-
tarokaren webgunean edo uda-
letxera deituta emon daiteke 

Erredakzinoa hilaren 19ra arte.
Musikari bi honeen Arineke-

tan proiektuak, oin dala 200 
urte jasotako euskal doinu eta 
erritmoak hartzean ditu oinarri 
eta umorez, tradizinoa erabarri- 
tzeko asmotan gureganatu eta 
sorkuntza propia gehitu deutsie. 
Jantza da abiapuntua eta betiko 
kantu eta jantzak itxuraldatuten 
dabez diskoan.

MUSIKEA

BERBALDIA

Marisa Barrena wikilaria 
Artean izango da

Arteako Andrak taldeak antolatuta, 
zezeilaren 25ean, 18:00etan, Mari-
sa Barrena wikilaria Arteako Kultur 
Etxean egongo da Wikipediaren 
aurkezpena egin eta bertarako 
biografiak zelan sortu azaltzen. 
Marisa Barrenak Wikiemakumeak 
proiektuan parte hartzean dau eta 
2020an, Emakumeen Presentzia 
Wikipedian saria jaso eban.

Aurkezpenaren helburua, talde 
bat sortzea litzateke Wikipedian 
Arratiako andrak agertu daitezan 

Erredakzinoa eta holan, gizon eta andren biogra-
fia kopuruaren arrakala murrizteko. 
Izan be, Wikipedian, Arratiako 79 gi-
zon esanguratsuen izenak agertzen 
dira eta andrazkoen 10 baino ez. 

Izena arteakoandrataldea@gmail.
com helbidean emon behar da.

IPUINAK

Ines Bengoa ipuin kontalariak 
hiru saio emongo ditu Igorren

Euskera mundura eta mundua eus-
kerara! gaia hartuta, Ines Bengoak 
ipuin kontaketa edadearen arabe-
rako hiru saio emongo ditu Inazio 
Zubizarreta eskolako ikasleentzat 
zezeilaren 20an Lasarte Aretoan. 
Haur Hezkuntzako ume eta euren 
gurasoentzako saioa 12:00etan 
izango da; 16:30ean, LHko 1, 2 eta 
3. mailakoentzat eta 18:00etan, 
LHko 4, 5 eta 6. mailako ikasle-
entzat. Izena euskeramundura@

Erredakzinoa gmail.com helbidean emon behar 
da hilaren 18ra orduko.

Ines Bengoak kazetaritza ikasi 
eban baina antzerkigintzan mur-
gildu eta 19 urte daroaz ipuin 
kontalaritzan. Ipuin katalogo za-
bala dauka: mundu zabaleko ipui-
nak eta ume zein helduentzakoak. 

GIHak ezetuten dozuz?

DUNBA

Arratia Institutua

Ezetuten dozu GIH letren esangu-
rea? Ez, ez dau sexualidadeagaz 
zerikusirik, eta ez da gaixotasun 
bat. Hau da esangurea: Garapen 
Iraunkorrerako Helburuak. Zer da 
hori? 2015ean Nazino Batuak ze-
haztu ebezan helburuak, pobrezia 
desagertu arazoteko, planetea 
jagoteko eta desbardinkeriak 
murriztuteko. Badakizu zeintzuk 
diran? Aukeratu uste dozuzanak:

  Pobreziaren amaierea.
  Goserik ez.
  Osasuna eta ongizatea.
  Kalidadezko hezkuntzea.
  Genero bardintasuna.
  Ur edangarria eta saneamen-

tua.
 Energia eskuragarria eta ez 

kutsatzailea.

  Lan duina eta hazkunde eko-
nomikoa.

  Barrikuntza eta azpiegiturak.
  Desbardinkeriak murriztutea.
  Uri eta komunidade iraunko-

rrak.
 Konsumo eta ekoizpen 

iraunkorra.
  Klimaren aldeko ekintzak.
  Urpeko bizitza.
  Lurreko flora eta fauna.
  Bakea eta justizia.
  Helburuak lortzeako itunak.
 Hizkuntza eta kultur anizta-

suna.
 
Zenbat topau dozuz? 18 dira 

guztira, danak aukeratu badozuz, 
zorionak! Institutuan be bagabiz 
horreek jorratzen: ortua, bizikletak 
gordetzeko parkina... Oindino be 
asko daukagu egiteko, baina guz-
tion artean lortuko dogu!

Antxinako Aratusteak 
berbiztu ditue Artean

Erredakzinoa

ARATUSTEAK

Zezeilaren 12an, 50 lagun inguruk, herritik 

kalejirea egin eta panpina erre eben.

Sasoi bateko Kokomarroak hartu 
ebezan barriro Arteako kaleak. 
Antxinako tradizinoa berreskura-
tuz: mozorroa jantzita, albokearen 
soinuaz lagunduta, herritik kaleji-
rea egin, eta ostean, "Kuberue" ize-
neko panpina erre eben Infanteko 
landan, epaia irakurri ostean. Ko-
ronabirusa iruditzen eban sutara 
botatako Kuberueren buruak.

Erropa zaharrakaz, narruak eta 
zakuakaz egindako mozorroak jan-
tzita, iluntzeko 19:00etan batu ziran 
eskolan, kalejireari hasikerea emo-

teko. "Han sortutako giroa deskribi-
dutea ez da erraza: musikariak jo-
ten hasi eta besteok janzten ginan 
bitartean, energia berezi bat sortu 
zan, talde izakerea hartu genduala 
esan daiteke, aurretik guztiok alka-
rregaz ezer gitxi egindakoak ginan 
arren" azaldu dabe partaideak.

Kalejirearen ostean, jantzan 
egin plazan eta koronabirusa iru-
dikatzen eban panpina erre eben. 
"Argi geunkan zer irudikatuko eban 
erreko genduanak: koronabirusa. 
Nahiz eta jakin horregaz ez dogula 
behingoan amaituko, ea behin-
tzat aldi baterako uxatzea lortzean 

II. Argazki 
Lehiaketearen 
oinarriak 
argitaratu 
ditu Zeberioko 
Udalak

Zeberioko Udalak, aurtengorako 
antolatu dauan II. Argazki Lehiake-
tako oinarriak kaleratu ditu. Parte-
hartu gura dabenak urri bigarrena-
ren 31ra arte aurkeztu ahal izango 
dabez argazkiak. Gai bi ditu aur-
tengo lehiaketeak: ura eta egurra. 
Argazkiak horizontalak izan behar 
dira, baina ez panoramikoak.

Parte hartzaileak zeberio.net 
helbidean igon ahal izango da-
bez argazkiak edo info.zeberio@
bizkaia.org helbidera bialdu. 
Gai bakotxean boto gehien har- 
tzean dauzan argazkiaren egileak 
Zeberioko taberna baten lagun 
birentzako bazkaria eroango 
dau saritzat. Kalidade nahikorik 
ez daukiela edo desegokiak zein 
mingarriak dirala eretxitakoak 
baztertuko dabez.

Erredakzinoa

LEHIAKETEA

dogun, gure aurrekoen ohitureari 
eutsiz" dinoe. Izan be, "jenteak 
beharrizana eukan zeozer egiteko 
eta errituak komunidadeko kideok 
batzeako balio izan daualakoan 
gagoz".

Kokomarroak Aratusteetan
Oindino akorduan daukiez Koko-
marroak herriko zaharrenak. Or-
duan jaia, martitzen karnabal egu-
nean egiten zan. Salbuespen txiker 
horregaz, baina lehengo moduan 

ospatu dabe jaia Artean. Gabonen 
inguruan hasi zan idea gorpuz-
ten, Oier Araolazak Kultur Etxean 
neguko jaien gaineko azalpenak 
emon ostean. Horrek animau eban 
herriko talde bat aratusteak an-
txinako moduan antolatzera. Eta 
negu triste eta latz honetan, ia ur-
tebete jai barik dagoan jendartean, 
Arteakoak, lehengo jaiak berbiztu 
eta "irribarrea ahoan eta pozta-
suna bihotzean" ipintea lortu eben 
aratusteetan.

Bediako Eroso-Ugarte eta 
Ereñoko ondarea erakusteko 
liburuxka eta bideoa

LIBURUA

Erredakzinoa

Udalagaz akordio bat dala-eta, 
aspaldian hasi zan Labayru 
Bediako ondarea batzean eta 

hainbat liburu argitaratu ditu 
berau ezetuten emoteko. Baita 
hiru bideo be. Oin, liburuxka bat 
argitaratu dau plazatik Eroso-
Ugarte eta Ereñoko auzuneetara 

doan ibilbidean dagoan ondarea 
jakitera emoteko. Bertan, base-
rriak, errotak, ermitak, ortuak 
eta bizimodua eta familia motak 
jasoten dira, besteak beste.

Bedia ezetuten emoteko hiru 
bideo egin ziran oin urte batzuk, 
Udalaren webguneko Bedia Eza-
gutu atalean ikusi daitekezanak. 
Oin, lehenengo ibilbidea markau 
eta foiletotxoa egin dabe.

Ibilbidean seinaleak
Lehenengo ibilbidean, plaza-
tik Eroso-Ugarte eta Ereñora 

doana, seinaleak ipinten hasi 
da Udala. Datozen urte bietan, 
beste ibilbide biak markau eta 
beste liburuxka bana egitea dala 
asmoa dinoe Labayrutik.



ZeZeilak 24
LEMOA
16:00etatik 17:00etara eta 18:30etik 
20:00etara, eguaztenetan, Oingabiz 
jarduera fisikoa sustatzeko programako 
orientazino zerbitzua Arraibin. 
Aurretiaz izena emon; 17:30etik 
18:30era, eguaztenetan, gimnasia 
gidatua edadekoentzat Kiroldegian. 
Aurretiaz izena emon behar da.
ZEANURI
17:45etik 19:45era, Ilgoran Jabekuntza 
Eskolako ¡Va por ellas! ikastaroko saioa 
Kultur Etxean.

ZeZeilak 25
ARTEA
18:00etan, Marisa Barrenak 
Wikipediaren aurkezpena egingo dau 
Arteako Andrak-ek antolatuta. Kultur 
Etxean. Izena aldez aurretik emon 
arteakoandrak@gmail.com helbidean.
LEMOA
18:00etan, helduentzako Isabel 
Agirresarobe ipuin kontalaria. 
Liburutegian.

ZeZeilak 26
DIMA
18:00etatik 20:00etara, Lorea Agirre eta 
Idurre Eskisabelen eskutik, Feminismoa 
eta euskara tailerra Abaroa aretoan.
IGORRE
18:30ean, Caminho longe filma Kultur 
Etxean. Ostean, Hibai Castro Egia, 
filmeko ekoizlea eta argazki zuzendaria 
egongo da.

Arrastian, drogen gaineko berbaldia 
Kiñu Gaztetxean Ai Laket!! alkartearen 
eskutik.

ZeZeilak 27
ARTEA
Eguerdian, EMMkoak Basoa etxean 
egongo dira.
DIMA
10:00etatik 14:00etara, Lorea Agirre eta 
Idurre Eskisabelen eskutik, Feminismoa 
eta euskara tailerra Abaroa aretoan.
IGORRE
18:00etan, Lari Produkzioak-en, 
umeentzako antzerkia Meri, Mari eta 
Lari Lasarte Aretoan.
LEMOA
09:00etan, Belatxikietatik hasita mendi 
ibilaldia. Gaztetxeak antolatuta.

ZeZeilak 28
IGORRE
16:30ean, zinea, Elfkinak; 18:45ean, 
Vacaciones contigo… y tu mujer Lasarte 
Aretoan.

Martiak 1
BEDIA
16:30etik, 19:30era, hilaren 12ra arte, 
Udako Ludotekarako, Txiki-Txokorako, 
Udalekuetarako, Uda Gaztea eta 
Senegalera Coopera bidaiarako izena 
emoteko epea liburutegian.
LEMOA
09:30etik 11:00etara, astelehenetan, 
Oingabiz jarduera fisikoa sustatzeko 
programako ibilaldi gidatuak 
nagusientzat Gudarien parkean, aldez 
aurretik izena emon barik; 11:00etatik 
13:30era astelehenetan, orientazino 
zerbitzua Arraibin. Aurretiaz izena 
emon.

AGENDEA

ZeZeilak 16
ARANTZAZU
17:00etatik 19:00etara, astelehenetik 
barikura Udal Liburutegia zabalik 
liburuak hartu eta ixteko. 
AREATZA
Negu osoan zehar geolokalizazino 
jarduerea. Aukeratu Gorbeia Parkeko 
zonalde bat, koordenatuak jarraitu 
eta saiatu proposatutako puntuak 
aurkitzen. Materiala emailen bidez edo 
Parketxera hurbilduz eskuratu daiteke. 
ARRATIA
Areatzan eta Lemoan Berbalagun 
egitasmoan bidelaguna izateko izena 
emon 662 199 033 telefono zenbakian 
edo arratia_berba@aek.eus helbidean.
BEDIA
Inauteri festa frontoian. 17:30ean, 
sarrerea eta photocall-a; 18:00etan, 
Kiki, Koko eta Moko pailazoen Bizi-bizi 
zirkua ikuskizuna.
IGORRE
19:00etan, Sestaoko erailketa 
matxistearen kontrako konzentrazinoa 
errotondan. 

Udal Liburutegia zabalik liburuak 
hartu ahal izateko, aurretik txandea 
eskatuta 94 685 25 30 telefonora 
deituta edo liburu.igorre@gmail.
com helbide elektronikora idatzita. 
Astelehen, martitzen, eguen eta 
barikuetan 10:00etatik 14:00etara, 
eguaztenetan 16:00etatik 20:00etara.
LEMOA
Liburutegia zabalik arrastiko 
ordutegian, astelehenetik barikura 
16:30etik 19:30era Kotxepin 
Kulturgunean. Liburuak maileguan 
hartu eta itzultzeko baino ezin da 
erabili liburutegia.

Hilaren 23ra arte, 25ean izango 
dan helduentzako ipuin kontalariaren 
saiorako izen emotea www.lemoa.net 
webgunean.

ZeZeilak 17
AREATZA
19:00etan, liztor asiarra eta erleen 
gaineko berbaldia Udal Aretoan.
LEMOA
16:00etatik 17:00etara eta 18:30etik 

20:00etara, eguaztenetan, Oingabiz 
jarduera fisikoa sustatzeko programako 
orientazino zerbitzua Arraibin. Aurretiaz 
izena emon; 17:30etik 18:30era, 
eguaztenetan, gimnasia gidatua 
edadekoentzat Kiroldegian. Aurretiaz 
izena emon behar da.
ZEANURI
17:45etik 19:45era, Ilgoran Jabekuntza 
Eskolako ¡Va por ellas! ikastaroko saioa 
Kultur Etxean.

ZeZeilak 18
LEMOA
18:00etan, Idoia Larrañaga osasun 
hezitzailearen berbaldia COVID-19 ideia 
bakarra zalantzan jartzeko arrazoi ugari 
daude. Gertaeren gainbegirada bat eta 
osasuntsu mantentzeko gida. Karabie 
Gaztetxean.

ZeZeilak 20
AREATZA
19:00etan, Iñar Sastre eta Joseba 
Astiazaranen Arineketan piano eta 
txistu kontzertua komentuan. Izena 
aldez aurretik emon Areatza Urtaroka 
webgunean edo udaletxera deituta 
hilaren 19ra arte.
IGORRE
12:00etan, HHko ikasle eta euren 
gurasoentzat; 16:30ean, LHko 1, 2 eta 
3. mailako ikasleentzat eta 18:00etan, 
LHko 4, 5 eta 6. mailako ikasleentzako 
Ines Bengoaren ipuin kontaketea 
Euskera mundura eta mundua euskerara! 
Lasarte Aretoan. Izena euskeramundu-
ra@gmail.com helbidean emon hilaren 
18ra orduko.

ZeZeilak 21
ARANTZAZU
12:00etan, "Zubi guztien gainetik, 
mugarik ez. Transnazionalik ez" 
ekimeneko ekintza sinbolikoa plazan.
AREATZA
Parketxeak antolatuta, mendi ibilbidea: 
Areatza-Birguren-Urkiaga (San Urban)-
Areatza. Izena emon gorbeia.parke.
naturala@bizkaia.eus helbidean edo 94 
673 92 79 telefonoan.
ARTEA
12:00etan, "Zubi guztien gainetik, 
mugarik ez. Transnazionalik ez" 
ekimeneko ekintza sinbolikoa plazan.
IGORRE
12:00etan, "Zubi guztien gainetik, 
mugarik ez. Transnazionalik ez" 
ekimeneko ekintza sinbolikoa 
errotondan.

16:30ean, zinea, Ipuin herriko berriak; 
18:45ean, Manual de la buena esposa 
Lasarte Aretoan.

ZeZeilak 22
ARANTZAZU
18:00etatik 20:30era, sukaldaritza 
begetariano, ekologiko eta 
osasuntsuaren gaineko ikastaroa 
Kultur Gunean.
BEDIA
19:00etan, Jaietako Batzordearen 
lehenengo batzarra udaletxean.
LEMOA
09:30etik 11:00etara, astelehenetan, 
Oingabiz jarduera fisikoa sustatzeko 
programako ibilaldi gidatuak 
nagusientzat Gudarien parkean, aldez 
aurretik izena emon barik; 11:00etatik 
13:30era astelehenetan, orientazino 
zerbitzua Arraibin. Aurretiaz izena 
emon.

Igorretik bisita historikoa 
antolatu dau AEK-k
Angel Larrea historialariak gidatuko dau AEK-ko Berbalagunak anto-
latutako bisita historikoa, zezeilaren 18an. Osasun segurtasuna ber-
matzeko asmoz, ekintza honetan gehienez 24 personak hartu daikie 
parte, sei azpitaldetan bananduko diranak. 17:00etan hasiko da bisi-
tea udaletxeko plazan eta 18:15 aldera amaituko da.

Izena hilaren 16a baino lehen emon behar da 662 199 033 Whats-
Appean edo arratiaberba@gmail.com helbidean.

Angel Larrearen eskutik
Historia, literaturea eta euskerea dira Angel Larrea Beobidek gehien 
landutako gaiak, batez be Arratiakoak. Juan Rekaldegaz batera Arratia 
Inguruko Hiztegia eta Berbategitxoa lanakaitik da batez be ezaguna gu-
rean, baina beste lan batzuk be argitaratu ditu. Errementeriak, jainko-
sak eta sorginak (2004, Beta) liburuan, Arratiako magia eta mitoak jaso 
ebazan, baita Arratiako idazleen antologia bat, Zertu Kultur Elkarteak 
argitaratuta, Gotzon Aurrekoetxea eta Iñaki Esparzagaz batera. 

Aspaldion, Arratiako herrietan bisita historiko ugari gidatu ditu. Igo-
rreko memoria historikoa errekuperetako proiektuan egin dau behar 
eta begituko kolaboratzailea be bada.

IRAGARKI LABURRAK / KOMIKIA

IRAGARKI LABURRAK

Danerik
KLASEAK EMOTEN DIRA
Matematika, Euskera eta Gaztelania 
klase partikularrak emoten dira online 
zein modu presentzialean, Lehen 
Hezkuntza osoa eta DBH 1. mailako 
ikasleentzako. Interesdunak deitu 646 
447 988 telefonora.

Lana
ELIKADUREA ETA NUTRIZINOAN 
ADITUA
Elikatze ohitura konziente eta 
osasuntsuak jarraitzen lagunduko 
deutsut; horretarako, plan personalizaua 
egingo deutsut heziketa nutrizional, 
coaching edota mindful eating-a 
oinarritzat hartuz. Hartu-emonetarako: 
naroa_esparza@hotmail.com (lehen 
hitzordua doban). 
TABERNAN LAN EGITEKO PREST
Astegoien eta jaiegunetan tabernan lan 
egingo neuke Arratia edo inguruetako 
herrietan. Arloan esperientziaduna 
naz. Interesauta egon ezkero idatzi 

konpromiso barik 619 893 185 telefonora.
LAN EGITEKO PREST
Nikaraguako andra heldua, lan egiteko 
prest. Persona nagusien zaintzan hainbat 
urte ibilitakoa. Behar izan ezkero deitu 648 
470 485 telefonora.
SALTZEAN DODAZ
Fagor etxeko labadorea, Class A+A, 
LF-1106, 1.000 erreboluzino, 6 Kg. 50 
euroan, eta Aspes etxeko hozkailua, Ideal 
modeloa, goikaldean izozkailua daukana 
eta behekaldean hozkailua, 100 euroan. 
Telefonoa: 616 634 306.

Zerturen 

argitalpenak 

jasoko dozuz, 

zozketetan 

sartuko zara.

begituk 18 

urte eta 

ehundaka 

lagun. 

Begitu-lagunen txokoa

94 631 73 14 | www.begitu.org | begitu@topagunea.com

Zenbaki honetako saridunak:

1
Txiki Marañon (Zeanuri)
Karmele Aurrekoetxea (Igorre)

Igorreko Kultur Etxeak emondako 
bina sarrera Meri, Mari eta Lari 
ikuskizunerako.

Kailo
Ren

Zeozer saldu, erosi, alokatu, 
trukea egin, behar edo 
behargin bila bazagoz, bidali 
asko jota 25 berbako mezu 
bat begitu@topagunea.com 
helbidera. Mezuak doban dira.

